
Dengan nama Allah, yang Maha Pemurah, lagi Maha Mengasihani. 

Segala puji bagi Allah, Tuhan yang mencipta, memiliki dan 

mentadbir seluruh alam. Selawat dan salam dipanjatkan kepada 

junjungan kita, Saidina Rasulullah , penghulu para Rasul dan Nabi 

, semulia-mulia makhluk di sisi Allah, dan buat ahli keluarga 

Baginda , para sahabat Baginda  dan seluruh pengikut Baginda 

 sehingga ke hari Kiamat. 

Ammā baʿd: 

Pihak penerbit memanjatkan rasa syukur kepada Allah  di atas 

nikmat dan taufik-Nya untuk kami sekali lagi menerbitkan buah 

tangan Dr. Abdullaah Jalil dalam bidang penulisan berkaitan 

muamalat dan turath. Buku ini merupakan terjemahan bagi 

“Bahagian Muamalat” dari “Matan al-Yāqūt al-Nafīs.” Pembelajaran 

ilmu agama secara bertalaqqi menggunakan matan asas seperti ini 

terbukti dapat mengukuhkan kefahaman para pelajar. Pihak 

penerbit berharap agar buku ini dapat memberi manfaat kepada 

umat Islam dalam menambah pengetahuan dan penghayatan 

mereka berkenaan asas fiqh muamalat dan prinsip hukum 

berkaitannya. Edisi pertama buku ini juga dikongsikan dalam bentuk 

PDF kepada semua pihak agar kandungannya dapat dimanfaatkan 

seluasnya. Semoga Allah menerima usaha kami ini. Āmīn. 

Wisdom Publication, Nilai. 

Dengan nama Allah, Yang Maha Luas Rahmat-Nya, lagi Yang 

Maha Mengkhususkan Rahmat-Nya buat sesiapa yang 

dikehendaki-Nya. Segala pujian hanyalah bagi Allah, Tuhan yang 

mencipta, memiliki dan mentadbir seluruh alam. Selawat dan salam 

dipanjatkan kepada junjungan kita, Nabi Muhammad , rahmat-Nya 

buat semua makhluk, pemberi hidayah irshād yang paling 

sempurna dan pembawa risalah yang terakhir, juga buat ahli 

keluarga, para sahabat dan umat Baginda . 

Ammā baʿd: 

Segala puji bagi Allah di atas limpah kurnia dan taufik-Nya, maka 

penulis dapat menyiapkan buku terjemahan “Bahagian Muamalat” 

dari Matan al-Yāqūt al-Nafīs ini. Matan yang masyhur dan tersusun 

rapi ini sememangnya dikenali sebagai anak tangga asas bagi 

pembelajaran fiqh mazhab Syafie. Buku ini digunakan sebagai buku 

rujukan bagi subjek Fiqh Muamalat II di Fakulti Ekonomi dan 

Muamalat, Universiti Sains Islam Malaysia (USIM) untuk program 

“Talaqqi Turath” di bawah bimbingan penulis. Semoga Allah  

menerima hasil usaha yang kerdil ini dan mengampunkan segala 

kecuaian, kesalahan dan kekurangan yang berlaku dalam 

menyiapkan buku ini. Akhir kata daripada penulis: “Selamat 

membaca dan mengambil manfaat. Jangan lupakan kami dalam 

doa kalian. Ya Allah, terimalah dan berkatilah usaha yang kerdil ini.” 

Dr. Abdullaah Jalil, Dar al-Salam NSV. 

Dengan nama Allah, yang Maha Pemurah, lagi Maha Mengasihani. 

Segala puji bagi Allah, Tuhan yang mencipta, memiliki dan 

menguasai seluruh alam ini serta mengutuskan para Rasul  

untuk memimpin manusia dan jin kepada hidāyah-Nya dan 

mendidik mereka di atas syariat-Nya. 

Selawat dan salam ke atas junjungan kita Saidina Muhammad al-

Nabī al-Ummī al-Nūr al-Maʿṣūm  dan ke atas ahli keluarga dan 

para sahabat Baginda , serta orang-orang yang menuruti jejak 

langkah mereka sehingga ke hari Kiamat.  

Ammā baʿd: 

Pengajian ilmu Fiqh Muamalat adalah salah satu tuntutan fardu ain 

yang perlu dilakukan oleh semua umat Islam yang mukallaf (baligh 

dan berakal). Ilmu Fiqh Muamalat ini dapat membimbing umat Islam 

melakukan urusniaga melalui akad-akad muamalat dan mengetahui 

hak serta tanggungjawab berkaitan akad-akad tersebut. 

Kitab ini merupakan terjemahan bagi bahagian Muamalat dari 

Matan al-Yāqūṭ al-Nafīs – sebuah matan asas fiqh yang sangat 

masyhur di dalam mazhab Syafie. Kitab ini disediakan bagi 

membantu pengajian Fiqh Muamalat berteraskan ilmu turath 

mazhab Syafie dengan mengekalkan teks asalnya. Semoga ia 

memberi manfaat kepada para pelajar khususnya dan masyarakat 

secara umum. 



2 

Tiga (3) peringkat penulisan ilmu di dalam tradisi pengajian ilmu-

ilmu turath Islam adalah seperti berikut: 

1. Matan (Matn) 

2. Syarahan (Sharḥ) 

3. Hāshiyah 

Sebahagian ulama’ pula menambah dua (2) peringkat berikut: 

4. Taqrīr 

5. Taqrīr ʿalā al-Taqrīr 

Kalimah “matan” (matn) boleh didefinisikan dari sudut bahasa dan 

istilah. 

Matan (matn dan kata jamaknya: mutūn) adalah kata terbitan 

(maṣdar) yang berasal dari kata kerja matana. Dari sudut bahasa, 

matan (matana) mempunyai beberapa makna seperti berikut: 

1. Sumpah (Ḥalafa) 

2. Menetap (Aqāma) 

3. Panjang/ Berterusan (Madda) 

4. Kata-kata atau lafaz asal 

Matan (matn) juga merupakan kata terbitan (maṣdar) dari kata kerja 

matuna yang memberi maksud [al-Maʿānī]:  

“Menjadi kuat, teguh dan keras.” 

Di antara nama-nama Allah ialah “al-Matīn” yang bermaksud “Yang 

Maha Teguh Kekuatan-Nya” atau “Yang Maha Kuat Kukuh 

Kekuasaan-Nya.” Allah  berfirman (al-Dzāriyāt: 58):  

﴾

“Sesungguhnya Allah Dia lah sahaja Yang Memberi rezeki 

[kepada sekalian makhluk-Nya, dan Dia lah sahaja] Yang 

Mempunyai Kekuasaan yang tidak terhingga, lagi Yang Maha 

Kuat Kukuh Kekuasaan-Nya.” 

Menurut al-Imām Ibnu Fāris al-Qazwīnī al-Rāzī (w.329) di dalam 

“Muʿjam Maqāyīs al-Lughāh”: 

“Huruf mīm, tā’ dan nūn adalah merupakan asal yang ṣaḥīḥ 

(tanpa huruf ʿillah) lagi satu, yang menunjukkan kepada 

kekerasan/ kekuatan di dalam sesuatu perkara, bersama [sifat] 

berterusan dan panjang.” 

Kaitan makna di antara matan dan definisi bahasanya menunjukkan 

bahawa matan adalah merupakan jalan yang penting bagi 

kekukuhan ilmu dan keberkekalannya. Dalam erti kata lain, seorang 

yang menguasai matan-matan ilmu akan mempunyai ilmu yang 

kukuh dan kekal.

Dari sudut istilah pula, matan didefinisikan sebagai: 

“Sesuatu penulisan ilmu yang bukan merupakan syarahan atau 

hāshiyah.” 

Matan juga boleh disamakan dengan mukhtaṣar ʿilmī (atau 

ringkasan ilmu) dan boleh didefinisikan sebagai: 

“Sesuatu yang sedikit/ pendek lafaznya, namun banyak atau 

luas atau mendalam maknanya.” 

Dr. Ismāʿīl ʿAbd ʿAbbās (2019) mendefinisikan matan sebagai: 

“Kalimah-kalimah ringkas di dalam risalah yang kecil, yang 

menghimpunkan sebutan yang mudah dan ayat yang indah, juga 

menghimpukan lafaz yang ringkas dan makna yang banyak/luas, 

disusun dalam bentuk nathr (ayat biasa) atau naẓm (rangkap 

syair), pada kebiasaannya ia tidak mengandungi huraian dan 

perincian seumpama shawāhid (bukti/hujah sokongan) atau 

contoh-contoh, melainkan pada kadar yang sangat diperlukan.” 

Jenis-jenis matan ilmu boleh dibahagikan dari dua sudut iaitu:  

(i) Bentuk. 

(ii) Skop dan topik. 

Dari sudut bentuk, matan boleh dibahagikan kepada dua jenis iaitu: 

1. nathar (nathr atau manthūr) dan  

2. nazam (naẓm atau manẓūmah). 

Nathar ialah matan dalam bentuk ayat yang biasa dan kebanyakan 

matan adalah dalam bentuk ini. Nazam pula ialah matan yang 

disusun seperti syair, dengan ʿarūḍ dan qāfiyahnya, dan juga 

dikenali sebagai al-shiʿr al-taʿlīmī (syair pengajaran). 

Kebanyakannya adalah dalam bentuk baḥr al-rajz, walaupun 

terdapat juga nazam dalam baḥr yang lain.  

Baḥr al-Rajz 

Wazannya adalah: 

Baḥr al-Rajz adalah salah satu bentuk baḥr (irama) di dalam syair 

Arab. Kata mufrad bagi syair baḥr al-rajz ialah “urjūzah” (أرجوزة), 

dan kata jamaknya ialah “arājīz” (أراجيز). Penyair baḥr ini dipanggil 

rājiz (راجز). 

Ia dipanggil rajz kerana ia bergerak kemudian berhenti, kemudian 

ia bergerak lagi, dan berhenti lagi, seumpama penyakit rajz yang 

menimpa kaki unta dan mengeluarkan bunyi pada kakinya itu. Ia 

menyebabkan unta itu berjalan dan kemudiannya berhenti, lalu 

berjalan dan berhenti lagi. Unta sebegini dinamakan sebagai 

rajzā’ ( ) atau arjaz [bagi betina] (رَجْزَاءُ   .[bagi jantan] (أَرْجَزُ 

Matan nazam pula boleh dibahagikan kepada dua jenis: 

1. Nazam ilmu yang asal. Contohnya: 

a. “Alfiyat Ibn Mālik” di dalam ilmu nahu. 

2. Nazam bagi matan ilmu yang pada asalnya disusun dalam 

bentuk nathar. Contohnya: 

a. “Alfiyat al-ʿIrāqī” adalah nazam bagi matan 

“Muqaddimah Ibn al-Ṣalāḥ” (nathar) dalam ilmu hadis 

dirāyah. 

b. “Naẓm al-ʿImrīṭī / al-ʿAmrīṭī” adalah nazam bagi matan 

“al-Waraqāt fī Uṣūl al-Fiqh” oleh Imām al-Ḥaramayn 

Abū al-Maʿālī al-Juwaynī. 

Dari sudut skop dan topik pula, matan boleh dibahagikan kepada 

matan yang umum dan matan yang khusus. Matan yang umum 

menyentuh sesuatu disiplin ilmu secara holistik. Matan yang khusus 

pula membincangkan topik-topik tertentu dalam sesuatu disiplin 

ilmu. Matan ada yang pendek, sederhana dan panjang. 

Para ulama’ menyatakan bahawa: 

“Barang siapa yang menghafal matan-matan [ilmu], maka dia 

akan menguasai seni-seni/ bidang-bidang [ilmu].” 

Al-Imām al-Raḥbī al-Shāfiʿī, yang juga dikenali sebagai “Ibnu al-

Mutqinah” atau “Ibnu al-Mutafanninah” (w.577H) menyebut di dalam 

matan nazamnya yang mayshur “al-Raḥbiyyah” atau “Bughyat al-

Bāḥith ʿan Jumal al-Mawārith”: 

Jenis-jenis 
Matan Ilmu

Bentuk

Nathar Nazam

Matan Asal
Dari Matan 

Nathar

Skop dan 
Topik

Umum Khusus

“Maka hafallah [wahai pembaca/penuntut ilmu], maka 

sesungguhnya setiap yang menghafal itu adalah imam.” 

Kepentingan hafalan bagi ilmu juga disebut oleh ulama’: 

“Hafalan dua baris adalah lebih baik dari beban [buku yang 

dibawa] dan seorang kawan.” 

[Al-Ḥasan al-Yūsī (2003): Zahr al-Akam fi al-Amthāl wa al-Ḥikam] 

Dan: 

“Satu huruf di hatimu (hafalanmu) lebih baik dari seribu huruf di 

dalam kitab-kitabmu.” 

[Al-Ḥasan al-Yūsī (2003): Zahr al-Akam fi al-Amthāl wa al-Ḥikam] 

Dan adalah lebih baik jika hafalan-hafalan ini dimulakan sejak kecil 

lagi, bak kata ulama’: 

“Menghafal ketika usia muda adalah seumpama mengukir di atas 

batu (kesannya lama dan mudah kekal).” 

Matan adalah merupakan anak tangga atau anak kunci pertama 

dalam sistem pegajian turath Islam. Para penuntut ilmu seharusnya 

mempelajari dan menghafal matan-matan asas dalam sesuatu ilmu 

yang dipelajarinya. Matan juga sebenarnya dapat membentuk peta 

minda (mind map) bagi memudahkan kefahaman dan penguasaan 

sesuatu ilmu.  

Dalam sistem pengajian turath, hafalan atau hafazan matan adalah 

penting dan dikira sebagai batu asas dalam penguasaan ilmu. 

Walaupun kefahaman sesuatu ilmu adalah lebih utama berbanding 

hafazan teksnya, namun ini tidak bermakna hafazan perlu 

diabaikan. Bahkan, kefahaman yang diikat dengan hafazan matan 

akan lebih kekal lama dan kukuh. 

Ilmu bagi Syariat Islam perlu diambil daripada sumbernya yang 

berautoriti, iaitu para ulama’ dan kitab-kitab yang muktabar. 

Menurut al-Shaykh al-Muḥaddith Dr. Usāmah al-Sayyid al-Azharī, 

sesuatu kitab itu boleh dianggap muktabar atau “disambut oleh 

umat Islam dengan penerimaan” (talaqqathu al-ummah bi al-qabūl) 

apabila mempunyai tiga (3) ciri-ciri berikut: 

[i] Kitab tersebut diajar secara terus menerus oleh para ulama’ di 

dalam majlis ilmu mereka. 

[ii] Isi kandungan kitab tersebut dinukilkan oleh para ulama’ di 

dalam kitab-kitab tulisan mereka. 

[iii] Kitab tersebut diberi khidmat oleh para ulama’ dengan 

membuat ringkasan, syarahan, takhrij, nazam dan 

seumpamanya baginya. 

 



10 

Berikut adalah contoh-contoh matan dalam disiplin ilmu fiqh 

mazhab Syafie: 

i. Matan al-Ghāyah wa al-Taqrīb (juga dikenali sebagai Matan 

Abī Shujāʿ atau Matan Ghāyat al-Ikhtiṣār) oleh al-Imām Abū 

Shujāʿ (w.593H). Matan terawal dan paling masyhur di dalam 

fiqh mazhab Syafie. 

ii. Matan al-Minhāj (Minhāj al-Ṭālibīn wa ʿUmdat al-Muftīn) oleh 

al-Imām al-Ḥāfiz Shaykh al-Islām Yaḥyā bin Sharaf al-Nawawī 

(w.676H). Ia adalah sebuah matan yang panjang dan paling 

penting dalam fiqh mazhab Syafie. 

iii. Matan ʿUmdat al-Sālik wa ʿUddat al-Nāsik oleh al-Imām 

Shihāb al-Dīn Ibnu al-Naqīb al-Miṣrī (w.769).  

iv. Matan Manẓūmat al-Zubad (Naẓm) oleh al-Imām al-ʿAllāmah 

al-Shaykh (Aḥmad bin Ḥusayn bin Ḥasan) Ibnu Ruslān 

(w.844H). Nazam ini mengandungi seribu rangkap syair. 

v. Matan Taḥrīr Tanqīḥ al-Lubāb fī Fiqh al-Imām al-Shāfiʿī dan 

matan Manhaj al-Ṭullāb fī Fiqh al-Imām al-Shāfiʿī  

(ringkasan matan al-Minhāj karangan al-Imām al-Nawawī) 

oleh al-Imām Shaykh al-Islām Zakariyyā al-Anṣārī (w.926H). 

vi. Matan al-Muqaddimah al-Ḥaḍramiyyah fī Fiqh al-Sādah al-

Shāfiʿiyyah (juga dikenali sebagai Mukhtaṣar Bāfaḍl atau al-

Mukhtaṣar al-Kabīr atau Masā’il al-Taʿlīm) oleh al-Imām al-

ʿAllāmah al-Faqīh ʿAbdullāh bin ʿAbd al-Raḥmān Bāfaḍl 

(w.918H). 

vii. Matan al-Mukhtaṣar al-Laṭīf fī al-Fiqh al-Shāfiʿī (atau al-

Mukhtaṣar al-Ṣaghīr) oleh al-Imām al-ʿAllāmah al-Faqīh 

ʿAbdullāh bin ʿAbd al-Raḥmān Bāfaḍl (w.918H) 

viii. Matan Qurrat al-ʿAyn bi Muhimmāt al-Dīn oleh al-Imām 

Aḥmad Zayn al-Dīn bin ʿ Abd al-ʿAzīz al-Malībārī al-Ghazālī al-

Fannānī al-Shāfiʿī (w.1028H). 

ix. Matan al-Riṣalah al-Jāmiʿah wa al-Tadzkirah al-Nāfiʿah oleh 

al-Imām al-Sayyid al-Sharīf al-ʿĀlim al-ʿAllāmah al-Ḥabīb bin 

Zayn bin ʿAlawī al-Ḥabashī (w.1144H).1 Matan ini disusun 

bersama asas akidah Ahli Sunnah Wal Jama’ah dan asas ilmu 

tasawuf. 

x. Matan Sullam al-Tawfīq ilā Maḥabbat Allāh ʿ alā al-Taḥqīq oleh 

al-Imām al-Faqīh ʿAbdullāh bin Ḥusayn bin Ṭāhir Bāʿalawī al-

Ḥaḍramī (w.1191H). Matan ini disusun bersama asas akidah 

Ahli Sunnah Wal Jama’ah dan asas ilmu tasawuf. 

xi. Matan Safīnat al-Ṣalāh oleh al-Sayyid ʿAbdullāh bin ʿUmar 

bin Abū Bakr bin Yaḥyā al-ʿAlawī al-Ḥaḍramī al-Shāfiʿī 

(w.1265H) 

xii. Matan Safīnat al-Najā/al-Najāh [fīmā Yajib ʿalā al-ʿAbd li-

mawlāh] oleh al-ʿAllāmah al-Qāḍī al-Faqīh al-Shaykh Sālim 

bin ʿAbdullāh bin Saʿīd bin Sumayr al-Ḥaḍramī al-Shafiʿī 

(w.1271H).2 

xiii. Matan al-Yāqūt al-Nafīs fi Madzhab Ibn Idrīs oleh al-Imām al 

ʿAllāmah al-Sayyid al-Sharīf Aḥmad bin ʿUmar al-Shāṭirī 

(w.1360H) [Kitab ini]. 

 

1 Sebahagian para ulama’ mengkehadapankan matan ini berbanding 
matan Safīnat al-Najā/al-Najāh dalam pengajaran. 
2 Matan ini boleh dianggap sebagai matan paling masyhur di kalangan 
ulama’ mazhab Syafie yang muta’akhkhir. 

xiv. Al-Subḥah al-Thamīnah Naẓm al-Safīnah oleh al-Sayyid al-

ʿAllāmah al-Dāʿī ilā Allāh al-Ḥabīb Aḥmad Mashhūr bin Ṭāhā 

al-Ḥaddād al-ʿAlawī al-Ḥaḍramī al-Shāfiʿī (w.1416H). Beliau 

juga merupakan pendakwah yang sangat terkenal dan 

masyhur. Nazam ini merupakan syair bagi matan Safīnat al-

Najā/al-Najāh. Ia disusun menjadi hampir tiga ratus rangkap 

syair. 

Beliau ialah al-Sayyid al-ʿAllāmah Aḥmad al-Shāṭirī al-ʿAlawī al-

Tarīmī al-Haḍramī al-Shāfiʿī (1312H–1360H) bin ʿUmar bin ʿIwaḍ 

bin ʿUmar bin Aḥmad bin ʿUmar bin Aḥmad bin ʿAlī bin Ḥusayn bin 

Muḥammad bin Aḥmad bin ʿUmar bin ʿAlawi al-Shāṭirī bin al-Faqīh 

ʿAlī bin al-Qāḍī Aḥmad bin Muḥammad Asadullah bin Ḥasan al-

Turābī bin ʿAlī bin al-Faqīh al-Muqaddam al-Ustādz al-Aʿẓam 

Muḥammad (574H – 653H) bin ʿAlī BāʿAlawī bin Muḥammad Ṣāḥib 

Mirbāṭ (w.556H) bin ʿAlī Khāliʿ Qasm (w.529H) bin ʿAlawī bin 

Muḥammad bin ʿAlawī bin ʿUbaydullah bin Aḥmad al-Muhājir 

(273H-345H) bin ʿĪsā bin Muḥammad al-Naqīb bin ʿAlī al-ʿArīḍī 

(w.210H) bin Jaʿfar al-Ṣādiq (w.148H) bin Muḥammad al-Bāqir 

(w.114H) bin ʿAlī Zayn al-ʿAbidīn (w.95H) bin [Saidina] al-Ḥusayn 

al-Sibṭ [] (w.61H) bin [Saidina] ʿ Alī [] (w.40H) bin Abū Ṭalib, yang 

merupakan suami kepada Saidatina Fāṭimah [ ] (w.11H) binti 

Saidina Rasulullah  (w.11H). 

Beliau dilahirkan di Tarim, Yaman pada tahun 1312 Hijrah daripada 

dua pasang suami isteri yang mulia iaitu al-Sayyid al-Mustaqīm 

ʿUmar bin ʿIwaḍ al-Shāṭirī dan al-Sharīfah Zahrā’ binti ʿAllāmah 

Haḍramawt al-Shāʿir al-Sayyid Abu Bakr bin ʿAbd al-Raḥman bin 

Shihāb al-Dīn. 

Beliau berasal daripada pohonan nasab yang sangat mulia dan 

dibesarkan di dalam suasana yang mulia. Akhlak-akhlak yang indah 

dan lurus telah zahir pada diri beliau semenjak kecil dan muda lagi 

sehinggakan guru beliau al-Imām ʿAbdullāh bin ʿUmar al-Shāṭirī 

pernah memuji beliau [sewaktu beliau masih muda] dengan 

berkata: 

“Sesungguhnya beliau ialah seorang pemuda yang tidak ada 

kelalaian/ cenderung terhadap syahwat.” 

Beliau menuntut ilmu semenjak kecil lagi sebelum madrasah yang 

tersusun dibina di Tarīm lagi. Beliau kemudiannya meneruskan 

pengajian ke Ribāṭ dan mendapatkan ilmu dan didikan daripada 

guru beliau yang paling utama iaitu al-Imām al-ʿAllāmah al-Sayyid 

ʿAbdullāh bin ʿUmar al-Shāṭirī. Guru beliau ini telah mengajar di 

Ribāt Tarīm lebih dari lima puluh (50) tahun dan bilangan para 

ulama’ dan penuntut ilmu yang telah mengambil ilmu daripada 

beliau melebihi sepuluh ribu (10,000) orang. 

Di antara guru-guru beliau yang lain ialah: 

• Al-Shaykh al-ʿAllāmah al-Sayyid ʿAlawī bin ʿAbd al-Raḥmān 

al-Mashhūr (w.1341H) 

• Al-Shaykh al-ʿAllāmah al-Sayyid ʿAlawī bin ʿAbd al-Raḥmān 

al-Mashhūr 

• Al-Shaykh al-ʿAllāmah al-Sayyid ʿAlī bin ʿAbd al-Raḥmān al-

Mashhūr (w.1344H) 

• Al-Shaykh al-ʿAllāmah al-Sayyid ʿAlī bin Muḥammad al-

Ḥabshī 

• Al-Shaykh al-ʿAllāmah al-Sayyid Aḥmad bin Ḥasan al-ʿAṭṭās 

• Al-Shaykh al-ʿAllāmah al-Sayyid Aḥmad bin ʿAbd al-Raḥmān 

al-Saqqāf 

• Al-Shaykh al-Sayyid ʿAbdullāh bin ʿAlawī al-Ḥabshī 

• Al-Shaykh al-Sayyid ʿUmar bin Ṣāliḥ al-ʿAṭṭās 

• Al-Shaykh al-Sayyid ʿAbdullāh bin ʿAydarūs al-ʿAydarūs 

• Al-Shaykh al-ʿAllāmah al-Sayyid Abū Bakr bin ʿAbd al-

Raḥmān bin Shihāb al-Dīn. 

Di antara kitab-kitab karangan beliau ialah: 

• Nayl al-Rajā’ bi Sharḥ Safīnat al-Najā’ 

• Al-Yāqūt al-Nafīs bi Madzhab Ibn Idrīs (Kitab ini) 

• Al-Shāfī al-Anīs fi Naẓm al-Yāqūt al-Nafīs 

• Al-Fatāwā 

• Taʿliqāt Muhimmah ʿalā Fatāwā al-ʿAllāmah Muftī Ḥaḍramawt 

al-Ḥabīb ʿAbd al-Raḥmān al-Mashhūr 

Beliau mempunyai ramai para pelajar dan di antara mereka ialah: 

• Al-Shahīd al-ʿAllāmah Muḥammad bin Sālim bin Ḥafīẓ 

(w.1392H) 

• Al-Shaykh al-ʿAllāmah Sālim bin Saʿīd Bukayr (w.1386H) 

• Al-Shaykh al-ʿAllāmah al-Ḥabīb Muḥammad bin Aḥmad al-

Shāṭirī (w.1422H) (anak beliau) 

Beliau wafat di Tarīm pada hari Jumaat, 5 Rabi’ul Akhir 1360 Hijrah 

bersamaan 2 Mei 1941 Masihi, dan dikebumikan di perkuburan 

Zanbal, Tarīm, Yaman. 

Al-Yāqūt al-Nafīs bermakna “Permata Yaqut Yang Amat Berharga” 

atau “Bernilai Tinggi.” Ia merupakan salah satu kitab asas yang 

amat berharga – sesuai dengan namanya – di dalam pengajian fiqh 

mazhab Syafie. Kitab ini dikarang oleh al-Imām al-ʿAllāmah Aḥmad 

al-Shāṭirī dengan isyarat daripada guru utama beliau iaitu al-Imām 

al-ʿAllāmah ʿAbdullāh bin ʿUmar al-Shāṭirī. Kitab ini telah mendapat 

pujian dan penerimaan daripada kalangan para ulama’ mazhab 

Syafie khususnya. Ia sebuah matan ilmu yang tersusun dengan 

sangat baik bagi memudahkan para penuntut ilmu mendapatkan 

kefahaman berdasarkan pandangan yang berautoriti di dalam 

mazhab Syafie. 

Kitab “al-Yāqūt al-Nafīs” ini mempunyai keistimewaan dari 

beberapa sudut seperti berikut: 

[1] Berasaskan pandangan muktamad dalam mazhab Syafie. 

Ini adalah kerana ia merupakan salah satu matan fiqh mazhab 

Syafie yang paling terkini. 

[2] Memulakan setiap bab dengan takrif atau definisi 

berdasarkan pandangan muktamad mazhab Syafie. 

[4] Memberikan gambaran (ṣūrah) atau contoh bagi akad-

akad muamalat yang diterangkan. Dengan ini, pembaca dapat 

memahami praktikal akad dengan mudah.  

[3] Pendekatan yang sistematik dan tersusun dalam 

pembentangan setiap bab. Secara umumnya susunan 

perbincangannya adalah seperti berikut: definisi, 

pembahagian, rukun, syarat-syarat bagi rukun, perkara sunat 

dan makruh, perkara haram atau membatalkan, dan 

gambaran atau contoh. 

Matan  

al-Yāqūt al-Nafīs 

Dengan nama Allah, Yang Maha Pemurah, lagi Maha 

Mengasihani. 

Segala puji bagi Allah di atas pensyariatan-Nya bagi agama ini, dan 

petunjuk-Nya ke jalan yang nyata kebenarannya. 

Selawat dan salam ke atas Rasululllah  yang benar lagi jujur, 

Saidina Muhammad [], ahli keluarga Baginda  yang suci dan para 

sahabat Baginda  kesemuanya. 

Ammā baʿd (Adapun selepas itu): 

Sesungguhnya telah memberi isyarat kepada saya seseorang yang 

saya tidak mempunyai alasan untuk menyalahi isyaratnya, dan tidak 

ada alasan bagi saya melainkan untuk menuruti isyaratnya, agar 

saya menulis sebuah risalah di dalam mazhab al-Imām al-Shāfiʿī,  

[dengan manhaj berikut:]  

• yang menghimpunkan takrif-takrif [bagi topik dan isu yang 

penting dalam ilmu fiqh]; 

• yang meliputi rukun-rukun dan syarat-syarat [berkaitan 

sesuatu topik dan isu fiqh tersebut]; 

• yang memberi gambaran (contoh) bagi jenis-jenis 

[pembahagian / masalah yang terdapat dalam topik dan isu 

fiqh tersebut] 

[bertujuan] untuk: 

• berkhidmat kepada para penuntut ilmu yang masih muda, 

• meringankan beban para pengajar [ilmu ini]. 

Maka saya pun bersegera untuk memenuhinya walaupun bersama 

kekurangan saya yang nyata. 

Dan saya pun menghimpunkan apa yang saya mampu 

himpunkannya di dalam lembaran-lembaran ini, yang saya 

namakannya sebagai: 

“Permata Yaqut yang Bernilai Tinggi berkenaan Fiqh Mazhab 

Imam [Muḥammd] Ibnu Idris [al-Shāfiʿī (w.204H)].” 

ٱ

ُ بْحَانَه  ٱٱس 

Dan harapan saya ialah keredaan daripada mereka yang meneliti 

kitab ini, dan [agar mereka] menundukkan pandangan daripada 

perkara yang tidak tertentu kesalahannya [di dalamnya], dan saya 

mengharapkan agar Allah  mengurniakan ganjaran dan 

penerimaan [bagi usaha saya ini]. 

Ini adalah sebuah muqaddimah: 

Ketahuilah: sesungguhnya setiap orang yang mula memasuki suatu 

disiplin ilmu hendaklah mengetahui asas-asas permulaannya yang 

sepuluh.  

Dan asas-asas permulaan itu ialah: 

1. Hadnya (takrif/ definisinya). 

2. Subjeknya (topiknya/ skopnya). 

3. Faedahnya. 

4. Masalah-masalahnya. 

5. Namanya. 

6. Sumber pengambilannya. 

7. Hukum syarak berkenaan pengajiannya. 

8. Nisbahnya kepada seluruh ilmu-ilmu yang lain. 

9. Kelebihannya. 

10. Pengasasnya/ penyusunnya. 

 Al-Imām Abū al-Irfān, Muḥammad bin ʿAlī al-Ṣabbān al-Miṣrī 

al-Shāfiʿī al-Ashʿarī al-Shādzulī (w.1206H) menyebut sepuluh (10) 

asas ini di dalam nazamnya yang masyhur: 

[a] Sesungguhnya asas-asas permulaan bagi setiap ilmu itu ada 

sepuluh perkara  [1] had (takrifnya), [2] subjek (topiknya), 

kemudian [3] buah (hasil/ faedahnya); 

[b] Dan [4] nisbahnya [dengan ilmu-ilmu yang lain], [5] 

kelebihannya, [6] pengasasnya/ penyusunnya,  [7] namanya, [8] 

sumbernya, [9] hukum syariat [bagi mempelajarinya]; 

[c] [10] Masalah-masalah[nya]. Dan sebahagian [penuntut ilmu] 

merasa cukup dengan sebahagiannya  dan barang siapa yang 

mengetahui kesemuanya, maka dia akan memperolehi kemuliaan 

[dalam ilmu tersebut]. 

Dan disiplin ilmu yang kita sedang membicarakannya ialah [ilmu] al-

Fiqh. 

Maka hadnya (definisinya) ialah: ilmu berkenaan hukum-hukum3 

syariat yang amali dan diusahakan pengambilannya daripada dalil-

dalilnya yang terperinci. 

Dan subjeknya: perbuatan-perbuatan para mukallaf. 

Faedahnya: Mematuhi perintah-perintah Allah  dan menjauhi 

larangan-larangan-Nya. 

Dan masalah-masalahnya ialah: isu-isu [ibadat, muamalat, 

munakahat, jinayat dan lain-lain] yang dibincangkan di dalamnya. 

Dan namanya: ilmu Fiqh. 

 

3 Hukum ialah “penetapan sesuatu bagi sesuatu” atau “menafikan 
sesuatu daripada sesuatu.” 

Dan sumber pengambilannya: daripada al-Quran, al-Sunnah, al-

Ijmāʿ dan al-Qiyās.4 

Dan hukum syariat bagi pembelajarannya: 

[i] wajib aini: bagi ilmu yang diperlukan untuk [mengetahui] 

kesahihan ibadah, muamalat dan munakahat. 

[ii] wajib kifayah: bagi ilmu yang melebihi kadar [wajib aini] tersebut 

sehingga mencapai darjat bagi [kelayakan] berfatwa. 

[iii] sunat: bagi ilmu yang melebihi kadar tersebut. 

Dan nisbahnya kepada ilmu-ilmu yang lain: ialah ia ilmu yang 

berbeza dengan sekalian ilmu tersebut. 

 

4 Ini adalah empat dalil syarak yang utama dan disepakati oleh para 
ulama’. Dalil-dalil syarak yang lain ialah: [5] Qawl al-Ṣaḥābī, [6] al-
Istiṣḥāb, [7] al-Istiqrā’, [8] al-Akhdz bi aqall mā qīl, [9] al-Istiḥsān, [10] al-
Maṣāliḥ al-Mursalah, [11] ʿAmal Ahl al-Madīnah, [12] Sadd al-Dzarīʿah, 
[13] al-ʿUrf dan [14] Sharʿ man qablanā. 

Dan kelebihannya: ketinggiannya ke atas seluruh ilmu-ilmu yang 

lain. 

Dan pengasasnya/ penyusunnya: mereka adalah para imam yang 

mujtahid.* 

 

* Seperti al-Imām al-Shāfiʿī, al-Imām Abū Ḥanīfah, al-Imām Mālik, Imam 

Aḥmad, al-Imām Sufyān al-Thawrī, al-Imām Sufyān bin ʿUyaynah 

(Sufyānān), al-Imām al-Ḥasan al-Baṣrī, al-Imām Dāwud al-Ẓāhirī, al-

Imām Isḥāq bin Rāhuyah/ Rāhawayh/ Rahwayh, al-Imām al-Awzāʿī, al-

Imām al-Layth bin Saʿd, al-Imām Jaʿfar al-Ṣādiq [yang dirosakkan 

mazhabnya oleh golongan Syiah] dan lain-lain. Mereka adalah para 

ulama’ mujtahid muṭlaq dan mustaqill. Ia merupakan peringkat mujtahid 

yang paling tinggi. Setelah mereka, terdapat para ulama’ mujtahid 

muntasib, mujtahid madzhab atau aṣḥāb al-wujūh, mujtahid al-fatwā, 

nuẓẓār fī al-tarjīḥ dan ḥamalat fiqh. 

ٱ

Jual Beli 

Dari sudut bahasa: “pertukaran sesuatu dengan sesuatu yang lain.” 

Dari sudut syarak: “akad pertukaran harta yang memberikan 

pemilikan ke atas sesuatu barang atau sesuatu manfaat secara 

kekal.” 

[12

3

Rukun-rukun jual beli itu adalah tiga (3) perkara: 

1. Dua pihak yang berakad iaitu penjual dan pembeli. 

2. Barang yang menjadi subjek akad iaitu harga dan barang. 

3. Ungkapan akad* iaitu ijab dan qabul.** 

* Menurut mazhab Syafie, kaedah asal bagi perlaksanaan akad jual beli 

ialah lafaz ijab dan qabul. Menurut mazhab Maliki, kaedah asal bagi 

perlaksanaan akad jual beli ialah adat atau kebiasaan masyarakat. [Kifāyat 

al-Akhyār] 

** Menurut mazhab Syafie, ijab ialah ungkapan yang dilafazkan oleh 

penjual (pemilik barang: tamlīk) dan qabul ialah ungkapan yang 

dilafazkan pembeli (pembayar: tamalluk). Menurut mazhab Hanafi pula, 

ijab ialah ungkapan pertama yang dilafazkan dalam akad sama ada 

daripada penjual atau pembeli. Qabul pula ialah ungkapan seterusnya 

sama ada daripada penjual atau pembeli. [al-Muʿāmalāt al-Māliyyah] 

[123

4

Syarat-syarat bagi dua pihak yang berakad adalah empat (4) 

perkara: 

1. Mempunyai hak untuk bertasaruf5 (berhak menjalankan 

tindakan pengelolaan atau pengurusan ke atas harta). 

 

5 “Taṣarruf (atau tasaruf) ialah tindakan pengelolaan perniagaan (harta) 
mengikut kemahuan individu tanpa sekatan atau syarat. Tasarruf boleh 
berbentuk perkataan atau perbuatan. Tasarruf perkataan terbahagi 
kepada dua jenis, iaitu akad dan bukan akad. Contohnya, urusan jual 
beli, gadaian, pajakan, hibah, wasiat atau wakaf. Manakala contoh 

2. Tiada paksaan tanpa hak. 

3. Keislaman bagi seseorang yang dibeli untuknya sesuatu 

barang seperti mushaf Al-Quran atau [hamba] muslim atau 

[hamba] murtad [sekiranya] tanpa tujuan untuk dimerdekakan. 

4. Bukan kafir ḥarbī bagi seseorang yang dibeli untuknya 

peralatan peperangan. 

[123

45

Syarat-syarat bagi barang yang menjadi subjek akad adalah lima 

(5) perkara: 

1. Sesuatu yang suci atau boleh disucikan dengan basuhan. 

2. Mempunyai manfaat. 

3. Mampu untuk diambil penyerahannya/ diterima [dan 

diserahkan]. 

4. Penjual memiliki wilāyah (hak tasaruf) ke atasnya. 

5. Kedua-dua pihak mempunyai maklumat tentang fizikal 

barang, kuantitinya dan kualitinya. 

 

tasarruf bukan berbentuk akad adalah tuntutan mahkamah, pengakuan, 
ingkar atau sumpah menafikan tuntutan. Tasarruf perbuatan merangkumi 
tindakan seperti mengumpul, merampas dan merosakkan harta orang 
atau menyerahkan produk jualan.” (Perniagaan Islam) (Rujukan: DBP). 

[12

345

67

8910

1112

13

Syarat-syarat bagi ṣīghah (ungkapan) jual beli adalah tiga belas 

(13) perkara: 

1. Tiada kata-kata lain yang menyelangi (mencelah) di antara 

ijab dan qabul. 

2. Tiada diam yang panjang menyelangi (mencelah) di antara 

ijab dan qabul. 

3. Kedua-dua ijab dan qabul mempunyai makna yang sama. 

4. Tidak digantungkan (dikaitkan) dengan sesuatu yan lain. 

5. Tidak diletakkan tempoh masa. 

6. Tidak berubah ungkapan pertama sebelum ungkapan kedua. 

7. Dilafazkan dalam keadaan yang didengari oleh orang yang 

berdekatan dengannya. 

8. Kekalnya kelayakan berakad sehinggalah ungkapan kedua 

dilakukan. 

9. Dilakukan dengan lafaz khitab (berbicara dengan orang yang 

berada di hadapanya) [dan bukan dengan lafaz khabar] 

10. Ungkapan disempurnakan oleh pihak yang menerima 

bicara. 

11. Pihak pertama hendaklah menyatakan harga. 

12. Lafaz jualan (jual beli) hendaklah ditambahkan dalam 

bicaranya. 

13. Hendaklah dia memaksudkan lafaz tersebut dengan 

maknanya [yang hakiki dan bukan kiasan]. 

Gambaran akad jual beli:  

Zaid berkata kepada Amar: “Aku menjual rumah ini kepada kamu 

dengan harga seribu (1,000) dinar.” Amar pun berkata: “Aku terima.” 

ٱ

Riba 

Dari sudut bahasa: “tambahan/ pertambahan.” 

i

ii

Dari sudut syarak: “akad ke atas pertukaran [bagi sesuatu harta] 

yang dikhususkan [oleh syarak] (harta ribawi): 

[i] tanpa pengetahuan tentang kesamaan kuantiti pada neraca 

syarak pada waktu akad, atau  

[ii] dengan penangguhan kedua-dua barang pertukaran atau 

salah satu daripada kedua-duanya.” 

Hukum ribā: Haram, 

Dan ia tidak berlaku melainkan pada jual beli wang sebahagiannya 

dengan sebahagian yang lain, dan begitu juga pada [jual beli] 

makanan manusia, sekiranya ia tidak memenuhi syarat-syarat yang 

telah dinyatakan. 

Syarat-syarat sah bagi jual beli duit dengan duit dan makanan 

dengan makanan. 

[123

Syarat-syarat sah bagi jual beli emas dengan emas, dan [jual beli] 

perak dengan perak, dan [jual beli] makanan dengan makanan dari 

jenisnya [yang sama], mempunyai syarat tambahan berbanding 

syarat-syarat jual beli yang biasa dengan tiga (3) syarat tambahan: 

1. Ia berlaku serta-merta [pada ungkapan akad, tanpa 

penangguhan]. 

2. Penyerahan kedua-dua barang pertukaran dilakukan di 

dalam majlis akad. 

3. Kadar atau kuantiti yang sama [bagi kedua-dua barang 

pertukaran] 

(2)

ٱ

[12

Syarat-syarat sah bagi jual beli emas dengan perak dan sebaliknya, 

dan [jual beli] makanan dengan makanan dari jenis yang berlainan, 

adalah dua (2) perkara: 

1. Ia berlaku serta-merta [pada ungkapan akad, tanpa 

penangguhan]. 

2. Penyerahan kedua-dua barang pertukaran dilakukan di dalam 

majlis akad. 

Gambaran riba: 

Zaid berkata kepada Amar: “Aku menjual cincin emas ini kepada 

kamu dengan emas yang satu kali ganda lebih berat [darinya].” 

Amar berkata: “Aku terima.”  



35 

Atau Zaid berkata kepada Amar: “Aku menjual kepada-mu satu 

wasq6 gandum ini dengan dua wasq jagung, kedua-duanya 

ditangguhkan penyerahannya sehingga sebulan7.” Amar pun 

berkata: “Aku terima.” 

 

Atau Zaid berkata kepada Amar: “Aku menjual kepada kamu satu 

wasq gandum ini dengan satu wasq gandum ini.” Amar pun berkata: 

“Aku terima,” dan mereka berdua berpisah dari majlis akad sebelum 

melakukan penyerahan kedua-dua barang. 

 

  

 

6 Satu wasq (kata jamak: awsuq, awsāq dan wusūq) bersamaan 60 
gantang (ṣāʿ). Satu ṣāʿ menyamai empat cupak (mudd/amdād). Satu 
cupak bersamaan 544 gram. Ini bermakna satu wasq ialah 544 gram x 4 
x 60 = 130.56 kilogram. 
7 Ini adalah kerana lafaz akad jual beli ini mengandungi elemen “tangguh”. 

Jenis   Jenis 1 Jenis 2 

 Sub-Jenis Nawʿ 1 Nawʿ 2 Nawʿ 3 Nawʿ 4 Nawʿ 5 Nawʿ 6 

  
Harta 

Ribawi 
Emas Perak Tamar Gandum Barli Garam 

Jenis 1 
Nawʿ 1 Emas 3 2 0 0 0 0 

Nawʿ 2 Perak 2 3 0 0 0 0 

Jenis 2 

Nawʿ 3 Tamar 0 0 3 2 2 2 

Nawʿ 4 Gandum 0 0 2 3 2 2 

Nawʿ 5 Barli 0 0 2 2 3 2 

Nawʿ 6 Garam 0 0 2 2 2 3 

Nota: 

3 

Tiga (3) syarat: [i] Ḥulūl [ii] Taqābuḍ dan [iii] Tamāthul. 

Nota: Ḥanafiyyah, Mālikiyyah dan Ḥanābilah hanya mensyaratkan dua (2) 

syarat iaitu: [i] Taqābuḍ dan [ii] Tamāthul. 

2 

Dua (2) syarat: [i] Ḥulūl dan [ii] Taqābuḍ sahaja. 

Nota: Ḥanafiyyah, Mālikiyyah dan Ḥanābilah hanya mensyaratkan satu (1) 

syarat iaitu: [i] Taqābuḍ. 

0 Tiada syarat tambahan. 

 
 

Syarat Jual Beli Harta Ribawi

[i] Ḥulūl

Tidak Dipenuhi

Riba al-Nasā’ 

[ii] Taqābuḍ 

Tidak Dipenuhi

Riba al-Yad

[iii] Tamāthul

Tidak Dipenuhi

Riba al-Faḍl

ٱ

Jual Beli Salam [dengan Bayaran Didahulukan] 

Dari sudut bahasa: “meminta sesuatu dengan segera dan 

mendahulukan/ memberi pendahuluan.” 

Dari sudut syarak: “jual beli sesuatu [barang] yang dideskripsikan 

(dinyatakan sifatnya/kualitinya) dalam tanggungjawab [penjual 

kerana ditangguhkan penyerahannya] dengan lafaz “salam” atau 

“salaf”. 

[12345

Rukun-rukun jual beli salam adalah lima (5) perkara: 

1. Muslim: Pembeli di dalam akad salam. 

2. Muslam ilayh: Penjual di dalam akad salam. 

3. Muslam fīh: Barang jualan di dalam akad salam. 

4. Ra’s māl: Harga bayaran yang diserahkan di dalam majlis 

akad. 

5. Ungkapan akad. 

[123

45

6ٱ

Syarat-syarat sah jual beli salam mempunyai enam (6) syarat 

tambahan berbanding syarat-syarat jual beli biasa: 

1. Harga bayaran perlulah serta merta [pada ungkapan akad]. 

2. Dan diserahkan di dalam majlis akad. 

3. Penerangan tentang tempat penyerahan barang, sekiranya 

jual beli salam tersebut dilakukan pada tempat yang tidak 

boleh dilakukan penyerahan barang tersebut, atau salam 

tersebut dilakukan dengan penangguhan [penyerahan 

barang] dan memerlukan kos tambahan untuk dibawa ke 

tempat akad tersebut. 

4. Kemampuan untuk menyerahkan barang jualan salam pada 

waktu ia perlu diserahkan. 

5. Pengetahuan kedua-dua pihak yang berakad dan kedua-dua 

saksi tentang ciri-ciri barang yang berbeza tujuan [jual beli] 

dengannya secara jelas. 

6. Penyataan/ pernyataan berkenaan [ciri-ciri] ini perlulah 

dilakukan di dalam ungkapan akad dengan bahasa yang 

diketahui oleh kedua-dua pihak yang berakad dan kedua-dua 

saksi. 

Gambaran jual beli salam: 

Zaid berkata kepada Amar: “Aku menyerahkan (berjual beli salam) 

kepadamu seratus (100) dinar ini bagi mendapatkan seorang 

hamba zinjī (berkulit gelap), berumur lima (5) tahun dan tingginya 5 

jengkal; [dan] engkau menyerahkannya kepadaku pada awal bulan8 

ini di negeri/daerah ini.” Amar pun berkata: “Aku terima.” 

 

 

  

 

8 Makna bagi: ( هْريُ ةيُالشَّ رَّ ُغ 
) :ialah (فِي ُطَلْعَتيهيُ ،ُفِي ليهي ُأَوَّ  .(فِي

ٱ

Gadaian / Pajakan / Cagaran 

Dari sudut bahasa: “tetap.” 

Dari sudut istilah syarak: “[akad bagi] menjadikan sesuatu barang 

yang berharga sebagai wathīqah (ikatan/sekuriti) terhadap hutang, 

diambil pembayaran hutang tersebut [daripada harga jualan]nya, 

apabila pihak penghutang tidak membayar hutang tersebut.” 

[1]2 [34ُ]

Rukun-rukun akad al-rahn adalah empat (4) perkara:  

1. Barang gadaian. 

2. Hutang. 

3. Dua pihak yang berakad, dan mereka ialah: 

a. Penggadai (rāhin). 

b. Peminta/ penerima/ pemegang gadaian (murtahin). 

4. Ungkapan akad. 

ٱ

[12

Syarat-syarat bagi barang yang digadaikan adalah dua (2) perkara: 

1. Ia adalah barangُ(ʿayn). 

2. Barang tersebut sah dijual beli.9 

[1234ُ]

Syarat-syarat bagi harta yang diberikan gadaian untuknya adalah 

empat (4) perkara: 

1. Ia adalah hutang. 

2. Kadar (kuantiti) dan kriteria (kualiti) hutang tersebut diketahui 

oleh kedua-dua pihak [penggadai dan penerima gadaian]. 

3. Ia telah tetap (berlaku sebabnya). 

4. Ia telah lazim atau hampir menjadi lazim dengan sendirinya. 

 

9 Kaedah ini berbunyi: ( ُُجَُازَُُُرَُهُْن ُهُ  هُ   ,Sesuatu yang boleh dijual beli“ - (مَُاُجَُازَُُُبَُيُْعُ 

boleh dijadikan barang gadaian.” 

ٱ

2ٱ[1ُ]

Syarat-syarat penggadai dan pemegang gadaian itu adalah dua (2) 

perkara: 

1. Pilihan (tanpa paksaan) / sukarela. 

2. Kelayakan untuk melakukan tabarruʿ. 

Syarat-syarat ungkapan al-rahn: ialah syarat-syarat yang sama bagi 

ungkapan jual beli. 

Gambaran akad al-rahn: 



43 

Amar berhutang kepada Zaid sebanyak seribu (1,000) dinar dengan 

hutang yang lazim10. Maka Amar berkata kepada Zaid: “Aku 

gadaikan rumahku bagi hutang seribu (1,000) dinar ke atasku 

bagimu.” Zaid berkata: “Aku terima.” 

 

  

 

10 Sempurna syarat-syarat efektifnya. 

ٱ

Akad Pinjaman [Bagi Barang Pakai Habis (Mustahlak)] 

Dari sudut bahasa: “potong/ pemotongan.” 

Dari sudut syarak: “memberi pemilikan sesuatu barang [kepada 

peminjamnya] dengan syarat dia memulangkan gantinya.” 

[1234

Rukun-rukun qarḍ adalah empat (4) perkara: 

1. Pemberi pinjaman. 

2. Peminjam. 

3. Barang yang dipinjamkan. 

4. Ungkapan akad. 

ٱ

[12

Syarat-syarat pemberi pinjaman adalah dua (2) perkara: 

1. Pilihan (tanpa paksaan) / sukarela. 

2. Kelayakan untuk bertabarruʿ pada perkara yang diberi pinjam. 

ٱ

[12

Syarat-syarat peminjam adalah dua (2) perkara: 

1. Pilihan (tanpa paksaan) / sukarela. 

2. Kelayakan untuk melakukan muamalah/ urusniaga. 

Syarat-syarat barang pinjaman: barang yang sah dijual beli dalam 

akad jual beli salam. 

Syarat-syarat ungkapan akad pinjaman: Ia adalah sama seperti 

syarat-syarat ungkapan jual beli. 

Gambaran akad pinjaman: 

Zaid berkata kepada Amar: “Aku meminjamkan [satu] dinar ini 

kepadamu.” Amar pun berkata: “Aku terima.” 

ٱ

Halangan Tasaruf/ Tindakan Pengelolaan/ Pengurusan 

Dari sudut bahasa, ia bermaksud: “halangan”. 

Dari sudut syarak, ia bermaksud: “halangan daripada tasaruf yang 

khusus dengan sebab yang khusus.” 

ٱ

[12

Terdapat dua (2) jenis ḥajr iaitu: 

1. Ḥajr yang disyariatkan bagi menjaga kemaslahatan pihak 

yang dimaḥjūr (dikenakan halangan ke atasnya). 

2. Ḥajr yang disyariatkan bagi menjaga kemaslahatan pihak lain, 

dan ia mempunyai beberapa jenis. 

Dan di antara contoh bagi ḥajr jenis pertama ialah: ḥajr pada 

[tasaruf] harta ke atas orang yang safīh iaitu “orang yang 

membazirkan hartanya.” 

Dan di antara contoh bagi ḥajr jenis kedua ialah: ḥajr ke atas si 

muflis pada ʿayn hartanya / barang-barang miliknya. 

Dan [orang muflis] dari sudut syarak itu ialah: “seseorang yang 

hutangnya - telah matang dan wajib dibayar kepada orang lain - 

melebihi hartanya.” 

Gambarang bagi ḥajr yang dikenakan ke atas orang yang safīh: 

Amar telah membazirkan hartanya setelah dia dianggap matang 

dari sudut pengurusan harta. Si hakim pun berkata: “Aku telah 

melarang si Amar daripada melakukan tasaruf ke atas harta 

miliknya.” 

Gambaran ḥajr yang dikenakan ke atas orang muflis: 

Amar mempunyai hutang sebanyak seribu (1,000) dinar – yang 

telah matang dan wajib dibayar - kepada Zaid dan ia melebihi harta 

miliknya. Maka Zaid atau Amar atau kedua-dua mereka membuat 

permintaan daripada hakim untuk mengenakan ḥajr ke atas Amar. 

Si hakim pun berkata: “Aku melarang Amar daripada melakukan 

tasaruf ke atas barang-barang miliknya.” 

ٱ

Putus Pertelingkahan / Perdamaian 

Dari sudut bahasa: “menghentikan pertelingkahan.” 

Dari sudut syarak: “akad [atau tindakan] yang menghasilkan 

penghentian pertelingkahan.” 

ٱ

[12

Ṣulḥ terbahagi kepada dua (2), iaitu: 

1. Ṣulḥ ḥaṭiṭah (ṣulḥ pengurangan). 

2. Ṣulḥ muʿāwaḍah (ṣulḥ penggantian).  

Yang pertama: Ṣulḥ daripada pihak plantif (pendakwa) ke atas 

sebahagian [subjek/ barang] yang didakwa sama ada barang ʿayn 

atau hutang. 

Dan yang kedua: Ṣulḥ daripada pihak plantif (pendakwa) ke atas 

[subjek/ barang] yang lain dari subjek/ barang yang didakwa sama 

ada barang ʿayn atau hutang. 

ٱ

[12

Syarat-syarat kesahihan ṣulḥ adalah dua (2) perkara: 

1. Berlakunya pertelingkahan. 

2. Pengakuan pihak yang bertelingkah. 

Gambaran bagi ṣulḥ: 

Zaid membuat dakwaan ke atas Amar tentang sebuah rumah atau 

dua puluh (20) dinar yang dia berhutang kepadanya. Amar 

mengingkarinya dan kemudian memperakuinya. Maka Zaid pun 

berkata kepada Amar:  

“Aku membuat ṣulḥ denganmu berkenaan [tuntutanku] berkaitan 

rumah ini ke atas satu perdua [dari]nya,” (ṣulḥ ḥaṭīṭah) atau “ke atas 

pakaian ini” (ṣulḥ muʿāwaḍah), atau: 

“Aku membuat ṣulḥ denganmu berkenaan [tuntutanku] berkaitan 

tersebut ke atas satu perdua [dari]nya,” (ṣulḥ 

ḥaṭīṭah) atau “ke atas pakaian ini” (ṣulḥ muʿāwaḍah). 

Amar pun berkata: “Aku terima.” 

ٱٱ

Akad Pemindahan Hutang 

Dari sudut bahasa: “bertukar dan berpindah.” 

Dari sudut syarak: “akad yang menjadikan perpindahan hutang dari 

tanggungjawab seseorang kepada tanggungjawab seorang yang 

lain.” 

[1234

[567

Rukun-rukun ḥawālah adalah tujuh (7) perkara: 

1. Muḥīl (pihak yang memindahkan kewajipan hutangnya). 

2. Muḥtāl (pihak yang dipindahkan hak hutangnya). 

3. Muḥāl ʿalayh (pihak yang dipindahkan kewajipan hutang ke 

atasnya). 

4. Hutang milik muḥtāl ke atas muḥīl. 

5. Hutang milik muḥīl ke atas muḥāl ʿalayh. 

6. Ijab. 

7. Qabul. 

Disyaratkan pada muḥīl (pemindah hutang) dan muḥtāl (pihak yang 

dipindahkan hak hutang) sepertimana yang disyaratkan pada 

penjual dan pembeli. 

Dan disyaratkan pada ijab dan qabul [akad ḥawālah] sepertimana 

yang disyaratkan pada ungkapan jual beli. 

[123

4

Syarat-syarat bagi kedua-dua hutang tersebut adalah empat (4) 

perkara: 

1. Kedua-duanya telah tetap. 

2. Kedua-duanya boleh digantikan. 

3. Pengetahun kedua-dua pihak berkenaan kedua-dua hutang 

tersebut: dari sudut kadar/kuantiti, jenis, sifat/kualiti, 

kematangan dan penangguhan. 

4. Kedua-dua hutang tersebut adalah sama pada [ciri-ciri] 

tersebut. 

Gambaran akad ḥawālah: 

Amar mempunyai kewajipan hutang terhadap Zaid sebanyak seribu 

(1,000) dinar yang telah matang dan sah (ṣaḥīḥ). 

Bakar pula mempunyai kewajipan hutang yang sama terhadap 

Amar. 

Maka Amar (muḥīl) berkata kepada Zaid (muḥtāl): “Aku 

memindahkan hutang seribu (1,000) dinar yang aku perlu bayar 

kepada kamu dengan hutang yang sama ke atas Bakar (muḥāl 

ʿalayh) untuk aku. [Maka selepas ini, tuntutlah hutang tersebut 

daripada Bakar.]” 

Zaid pun berkata: “Aku terima [ḥawālah ini].” 

ٱ

Jaminan/ Tanggungan 

Dari sudut bahasa: “tanggungjawab/ bertanggungjawab/ 

komitmen.” 

Dari sudut syarak pula, ia bermaksud: 

[1] “Bertanggungjawab bagi hak (hutang) yang telah tetap di dalam 

tanggungjawab pihak lain (kafālat al-dayn),” atau: 

[2] “Bertanggungjawab bagi menghadirkan barang yang dijamin, 

(kafālat al-‘ayn)” atau: 

[3] “Bertanggungjawab bagi menghadirkan seseorang yang 

dikehendaki kehadirannya (kafālat al-badan/ al-wajh/ al-nafs).” 

[12345ُ]

Rukun-rukun akad ḍamān adalah lima (5) perkara: 

1. Penjamin. 

2. Pihak penerima manfaat jaminan. 

3. Pihak yang dijamin baginya. 

4. Subjek/ perkara yang dijamin. 

5. Ungkapan akad. 

[123

4

Syarat-syarat penjamin adalah empat (4) perkara: 

1. Dia ialah seorang yang memiliki kelayakan bertabarru’. 

2. Dia ialah seorang yang diberi pilihan/ sukarela (tidak dipaksa). 

3. Dalam kes jaminan badan, pihak yang dijamin atau walinya 

memberikan keizinan baginya [untuk menjamin]. 

4. Dia ialah seorang yang mampu mengambil barang apabila 

berkaitan jaminan untuk mengembalikannya, atau pihak yang 

meneriman manfaat jaminan memberi keizinan kepadanya. 

Syarat pihak menerima manfaat jaminan: dia dikenali oleh pihak 

penjamin secara spesifik. 

Syarat pihak yang dijamin: dia adalah seorang yang berhutang. 

[123

Syarat-syarat subjek/ perkara yang dijamin adalah tiga (3) perkara: 

1. Ia telah tetap. 

2. Ia telah lazim (wajib). 

3. Penjamin mempunyai maklumat berkenaannya dari sudut 

jenis, kadar, sifat dan ain. (kualiti, kuantiti dan spesifikasi). 

123

Syarat-syarat ungkapan jaminan adalah tiga (3) perkara: 

1. Ia adalah dengan lafaz yang menunjukkan 

“kebertanggungjawaban.” 

2. Ia tidak digantung pada perkara lain. 

3. Ia tidak dihadkan dengan masa. 

Contoh-contoh akad jaminan: 

Contoh jaminan hutang (al-dayn): 

Zaid (pemiutang) mempunyai hutang [miliknya] yang wajib dibayar 

oleh Amar (penghutang) sebanyak seratus (100) dinar yang telah 

lazim. Maka Bakar (pihak ketiga) berkata kepada Zaid: “Aku 

menjamin hutang [milik] kamu yang wajib dibayar oleh Amar.” 

ʿAyn)

Contoh jaminan memulangkan barang (al-ʿayn): 

Zaid merampas seekor haiwan milik Amar. Maka Bakar berkata 

kepada Amar: “Aku memberi jaminan untuk memulangkan haiwan 

[milik]mu yang telah dirampas oleh Zaid daripadamu.” 

Contoh jaminan bagi menghadirkan individu (al-badan) – yang 

dinamakan sebagai kafālah*: 

Zaid memiliki [tuntutan] ke atas Amar dalam bentuk hak [tuntutan] 

harta, atau [tuntutan] qiṣāṣ, atau [tuntutan] hukum hudud qadzaf. 

Maka Bakar berkata kepada Zaid: “Aku memberi jaminan untuk 

menghadirkan Amar kepada kamu.” 
 

[*Mazhab Syafie menggunakan istilah “kafālah” bagi merujuk 

kepada jaminan bagi menghadirkan individu.] 

Akad Perkongsian / Perkongsian Modal (Wang/Harta) / 

Perkongsian Untung dan Rugi / Mushārakah 

Dari sudut bahasa: “percampuran.” 

Dari sudut syarak: “akad yang memberi implikasi bagi penetapan 

hak pada sesuatu bagi dua orang/ pihak atau lebih secara 

menyeluruh.” 

[1[ُ،]23[ُ،]45

Rukun-rukun akad sharikah adalah lima (5) perkara: 

1 & 2: Dua pihak yang berakad. 

3 & 4: Dua harta (atau modal). 

5: Ungkapan akad. 

Syarat dua pihak yang melaksanakan akad sharikah: [a] kelayakan 

memberi perwakilan (tawkīl) dan menjadi wakil (tawakkul) sekiranya 

kedua-dua pemodal melakukan tasaruf [pada harta sharikah]. 

[b] Jika tidak, maka kelayakan menjadi wakil (tawakkul) 

[disyaratkan] pada pihak yang melakukan tasaruf [pada harta 

sharikah]; dan hanya kelayakan tawkīl (melantik wakil) [disyaratkan] 

sahaja pada selainnya. 

[123

4

Syarat-syarat dua harta (modal) yang menjadi subjek akad sharikah 

adalah empat (4) perkara: 

1. Kesamaan kedua-dua harta dari sudut jenis dan sifat. 

2. Percampuran kedua-dua harta. 

3. Kebenaran untuk bertasaruf bagi pihak yang perlu melakukan 

tasaruf pada kedua-dua harta [modal yang telah 

dicampurkan]. 

4. Keuntungan dan kerugiaan berdasarkan kadar harta (modal). 

 Keberhakan Keuntungan dan Tanggungan Kerugian di dalam 

Akad Perkongsian Untung Rugi (Sharikah; Mushārakah). 

Bagi mazhab Syafie dan Hanbali, kaedah pembahagian 

keuntungan dan tanggungan kerugian ialah berdasarkan kadar/ 

nisbah modal.  

Kaedah Pembahagian 

Keuntungan 

Kaedah Tanggungan Kerugian 

ٱ ٱ

Keberhakan keuntungan adalah 

berdasarkan kadar pemilikan 

harta modal. 

Tanggungan kerugian adalah 

berdasarkan kadar pemilikan 

harta modal. 

 Bagi mazhab Hanafi dan Maliki, kaedah pembahagian 

keuntungan adalah berdasarkan persetujuan dan kaedah 

tanggungan kerugian adalah berdasarkan kadar/ nisbah modal. 

Kaedah Pembahagian 

Keuntungan 

Kaedah Tanggungan Kerugian 

ٱ ٱ

Keberhakan keuntungan adalah 

berdasarkan syarat yang telah 

dipersetujui. 

Tanggungan kerugian adalah 

berdasarkan kadar pemilikan 

harta modal. 

Syarat ṣighah akad sharikah ialah: 

Hendaklah ia mengandungi makna keizinan untuk tasaruf bagi 

pihak yang melakukan tasaruf. 

Gambaran akad sharikah: 

Zaid membawa seratus (100) dinar dan Amar juga membawa 

jumlah yang sama. Kemudian, mereka berdua mencampurkannya 

dan berkata: “Kita telah melakukan sharikah (perkongsian) dan kita 

telah memberi keizinan [sesama kita] untuk bertasaruf [pada modal 

tersebut].” 

ٱ

Akad Perwakilan (Melantik Wakil dan Menjadi Wakil) 

Dari sudut bahasa: “penyerahan urusan.” 

Dari sudut istilah: “penyerahan urusan oleh seseorang bagi perkara 

yang boleh dilakukan olehnya sendiri dan boleh digantikan kepada 

orang lain dengan ungkapan [akad], dan bukanlah untuk dilakukan 

selepas kewafatannya11.” 

[1234

Rukun-rukun wakālah adalah empat (4) perkara: 

1. Pewakil (muwakkil: [pihak yang melantik wakil). 

2. Wakil (pihak yang dilantik menjadi wakil). 

3. Subjek/ pekerjaan yang diwakilkan. 

 

11 Sekiranya perkara tersebut dilakukan selepas kematiannya, maka ia 
adalah akad al-wiṣāyah. 

4. Ungkapan akad. 

Syarat pewakil: sah [dan berhak] untuknya melaksanakan secara 

langsung pekerjaan yang diwakilkan [kepada pihak lain]. 

ٱ

[12

Syarat-syarat wakil adalah dua (2) perkara: 

1. Sah tasarufnya secara langsung bagi perkara yang diberikan 

keizinan untuk dia melakukannya bagi dirinya. 

2. Penentuan pada dirinya [oleh pewakil]. 

[123

Syarat-syarat bagi tugas/ pekerjaan yang diwakilkan adalah tiga (3) 

perkara: 

1. Pihak pewakil memiliki hak untuk melakukannya. 

2. Tugasan tersebut boleh menerima penggantian [pada 

pelakunya]. 

3. Ia diketahui walaupun daripada satu sudut sahaja. 

[23ُٱ1]

Syarat-syarat ungkapan akad wakālah adalah tiga (3) perkara: 

1. Lafaz daripada pewakil atau wakil yang mengandungi makna 

kerelaan [akad wakālah]. 

2. Tiada penolakan daripada pihak yang lain. 

3. Tiada taklik (dikaitkan dengan peristiwa tertentu). 

Gambaran akad wakālah: 

Zaid berkata kepada Amar: “Aku mewakilkan kamu bagi menjual 

rumahku.” 

Maka Amar berkata: “Aku terima [perwakilan ini]” atau beliau diam 

[tanpa menolak]. 

ٱ

Pengakuan 

ٱ

Dari sudut bahasa, iqrār bermakna: “menetapkan.” 

Dari sudut syarak, iqrār bermakna: “pemberitahuan oleh seseorang 

tentang kewajipan ke atasnya [terhadap sesuatu/ pihak lain].” 

[1234

Rukun-rukun pengakuan adalah empat (4) perkara: 

1. Pengaku. 

2. Pihak yang dibuat pengakuan untuknya. 

3. Perkara/barang yang dibuat pengakuan padanya. 

4. Ungkapan pengakuan. 

ٱ



69 

[12

Syarat-syarat pengaku adalah dua (2) perkara: 

1. Memiliki hak sepenuhnya untuk melakukan tindakan tasaruf. 

2. Pilihan (tanpa paksaan) / sukarela. 

[123

Syarat-syarat bagi pihak yang dibuat pengakuan untuknya adalah 

tiga (3) perkara: 

1. Hendaklah dia ditentukan dengan penentuan yang jelas 

(nawʿ). 

2. Kelayakannya untuk memiliki perkara yang dibuat 

pengakuan. 

3. Dia tidak mendustakan pihak pengaku. 

ٱ

[12

Syarat-syarat subjek pengakuan adalah dua (2) perkara:  

1. Ia tidak dimiliki oleh pengaku ketika membuat pengakuan. 

2. Ia berada di tangan pengaku walaupun pada masa akan 

datang. 

Syarat ungkapan pengakuan: Lafaz yang memberi makna 

kewajipan [ke atasnya] bagi sesuatu hak [milik orang lain]. 

Gambaran bagi pengakuan: 

Zaid berkata: “Baju ini adalah milik Amar”; atau 

Zaid berkata: “Aku berhutang kepada Amar sebanyak seribu dinar.” 

ٱ

Akad Pinjaman [Bagi Barang Tidak Pakai Habis (Musta’mal)] 

ٱ

Dari sudut bahasa: nama bagi barang yang diberi pinjam dan bagi 

akad pinjaman tersebut. 

Dari sudut syarak: “mengharuskan penggunaan manfaat bagi 

barang yang dihalalkan manfaatnya, dengan berkekalan ainnya/ 

fizikalnya, melalui ungkapan [akad].” 

[1234

Rukun-rukun ʿāriyyah adalah empat (4) perkara: 

1. Pemberi pinjam. 

2. Peminjam. 

3. Barang yang dipinjam. 

4. Ungkapan akad. 

23ٱ[1ُ]

Syarat-syarat pemberi pinjam adalah tiga (3) perkara: 

1. Pilihan (tanpa paksaan) / sukarela. 

2. Kesahihahan (/kelayakan) untuk bertabarruʿ. 

3. Pemilikannya bagi manfaat barang tersebut. 

ٱ

[12

Syarat-syarat peminjam adalah dua (2) perkara: 

1. Ditentukan. 

2. Mempunyai kelayakan secara penuh bagi tasaruf. 

[123

4

Syarat-syarat barang yang dipinjam adalah empat (4) perkara: 

1. Peminjam boleh mengambil faedah daripada manfaatnya. 

2. Ia adalah sesuatu yang harus/halal. 

3. Ia adalah dimaksudkan (sesuai tujuan dengan barang). 

4. Ia boleh dimanfaatkan dengan berkekalan ainnya/ fizikalnya. 

Syarat ungkapan ʿāriyyah: lafaz yang memberi makna tentang 

keizinan untuk mengambil manfaat/ penggunaan [oleh pemberi 

pinjam], atau dengan pemintaan [oleh si peminjam], dengan lafaz 

[penerimaan/ keizinan] daripada pihak lain (pemberi pinjam), atau 

perbuatannya [yang menunjukkan keizinannya]. 

Gambaran akad ʿāriyyah: 

Zaid berkata kepada Amar: “Aku memberi pinjam kepadamu baju 

ini untuk engkau memakainya.” Amar pun berkata: “Aku terima,” 

atau dia mengambilnya. 

Rampasan 

Dari dari sudut bahasa: “mengambil sesuatu dengan cara yang 

zalim.” 

Dari sudut syarak: “menguasai hak milik orang lain tanpa 

kebenaran.” 

Rampasan itu mempunyai beberapa jenis iaitu: 

[1

[1] Rampasan yang menyebabkan kewajipan gantirugi dan dosa: 

Seperti apabila seseorang itu merampas harta orang lain yang 

bernilai (berkembang) secara keras/bermusuh. 

[2

[2] Rampasan yang menyebabkan dosa tanpa kewajipan gantirugi: 

Seperti apabila seseorang itu menguasai hak khusus orang lain 

atau harta orang lain yang tidak bernilai secara keras/bermusuh. 

[3

[3] Rampasan yang menyebabkan kewajipan ganti rugi tanpa dosa: 

Seperti apabila seseorang itu menguasai harta orang lain yang 

bernilai dengan sangkaan bahawa itu adalah hartanya. 

[4

[4] Rampasan yang tidak menyebabkan kewajipan gantirugi atau 

dosa: 

Seperti apabila seseorang itu mengambil hak khusus orang lain 

yang dengan sangkaan bahawa itu adalah hak khususnya. 

Gambaran rampasan: 

Zaid menunggang binatang tunggangan milik Amar tanpa 

kebenarannya. 

ٱ

Shufʿah (Hak Membeli Secara Paksa bagi Menjaga Kemaslahatan 

dan Mengelak Mudarat) 

ٱ

Dari sudut bahasa: “menghimpun.” 

Dari sudut syarak: “hak untuk mengambil pemilikan secara paksaan 

yang diberikan oleh syarak kepada pemilik bersama terdahulu ke 

atas pemilik bersama yang baru pada apa yang dia miliki [bagi harta 

tak alih/hartanah] dengan bayaran ganti.” 

[123

Rukun-rukun shufʿah adalah tiga (3) perkara: 

1. Shafīʿ(Pemilik hak shufʿah). 

2. Mashfūʿ (Harta shufʿah). 

3. Mashfūʿ minhu (Pihak yang dikenakan ke atasnya hak 

shufʿah). 

Syarat shafīʿ: Ia adalah merupakan pemilik bersama12 [bagi harta 

tak alih/hartanah tersebut13]. 

[123ُ]

Syarat-syarat mashfūʿ (harta shufʿah) adalah tiga (3) perkara: 

1. Ia boleh dibahagikan. 

2. Ia terdiri dari kalangan harta tak alih. 

3. Ia dimiliki dengan bayaran ganti [sama seperti harga jualan]. 

 

12 Ḥanafiyyah juga memberikan hak shufʿah kepada jiran bersebelahan 
dan tidak terhad kepada pemilik bersama (sharīk). 
13 Ẓāhiriyyah juga memberikan hak shufʿah bagi harta alih (manqūl) dan 
tidak hanya terhad bagi harta tak alih (ʿaqār). 

Syarat bagi pihak yang dikenakan ke atasnya hak shufʿah: 

Kelewatan pemilikannya [terhadap harta yang dimiliki secara 

bersama] tersebut berbanding pemilikan pihak shafīʿ. 

Gambaran aplikasi hak shufʿah: 

Zaid dan Amar memiliki sebuah rumah yang mereka miliki secara 

bersama, kemudian Zaid menjual bahagian miliknya kepada Bakar. 

Amar pun berkata kepada Bakar: “Aku mengambil bahagianmu 

[yang telah engkau beli daripada Zaid] dengan [hak] shufʿah [yang 

aku miliki].” 

Bakar pun mengambil harga bayaran [daripada Amar] atau dia reda 

harga tersebut sebagai hutang ke atas Amar, atau pihak Qāḍī 

mengeluarkan perintah [hak] shufʿah untuknya (Amar) [ke atas 

Bakar sekiranya perkara ini dibawa ke mahkamah]. 

ٱ

Akad Qirāḍ / Muḍarabah/ Perkongsian Untung 

Dari sudut bahasa: ia diterbitkan dari “al-qarḍ” yang memberi 

maksud “pemotongan.” 

Dari sudut syarak: “akad perwakilan oleh seorang pemilik harta 

yang menjadikan hartanya di dalam pengurusan pihak lain untuk dia 

berniaga dengannya dan keuntungan [yang terhasil] dikongsikan di 

antara mereka berdua.” 

[123456

Rukun-rukun qirāḍ adalah enam (6) perkara: 

1. Pemilik harta/ modal. 

2. Pengusaha (ʿāmil atau muḍārib). 

3. Harta/ modal (ra’s al-māl). 

4. Pekerjaan (usaha yang perlu dilakukan). 

5. Keuntungan. 



80 

6. Ungkapan akad. 

Syarat pemilik harta [modal] qirāḍ: kesahihan untuk melibatkan 

dirinya secara langsung pada subjek qirāḍ. 

[123

Syarat-syarat ʿāmil bagi qirāḍ adalah tiga (3) perkara: 

1. Kesahihan untuk melakukan secara langsung tasaruf harta 

yang dibenarkan bagi dirinya. 

2. Pihak ʿāmil ditentukan. 

3. Melakukan tugasan dengan kehendak/ keputusan sendiri 

[tanpa terikat dengan pemilik modal]. 

[123ُ]

Syarat-syarat harta (modal) qirāḍ adalah tiga (3) perkara: 

1. Ia adalah matawang* semata-mata. 

2. Ia diketahui dari sudut jenis, kadar (kuantiti) dan sifat. 

3. Ia ditentukan dengan pegangan/ penguasaan oleh ʿāmil. 

*Naqd atau kata jamaknya nuqūd dari sudut istilah merujuk kepada wang emas 
(dinar) dan perak (dirham) sahaja. Manakala wang yang diperbuat dari selain 
emas dan perak dinamakan sebagai fulūs. 

ٱ

[12

Syarat-syarat bagi pekerjaan dalam akad qirāḍ adalah dua (2) 

perkara: 

1. Ia hendaklah merupakan perniagaan [yang boleh menjana 

keuntungan]. 

2. Ia tidak menyebabkan kesempitan ke atas ʿāmil [bagi 

melaksanakan usahanya]. 

ٱ

[12

Syarat-syarat keuntungan qirāḍ adalah dua (2) perkara: 

1. Ia dimiliki (secara berhak oleh) mereka berdua: pemilik modal 

dan ʿāmil. 

2. Ia disyaratkan untuk ʿāmil dalam bentuk juzuk (juz’iyyah: 

pecahan atau peratusan) yang diketahui dari keuntungan* 

[dan bukan dalam bentuk jumlah tertentu#]. 

*Contoh: 50% dari keuntungan, atau, 70% dari keuntungan, atau, 3/5 dari 
keuntungan. Biasanya disebut sebagai Nisbah Perkongsian Untung (NPU) 
atau PSR (Profit Sharing Ratio). 

#Contoh: RM10,000.00 dari keuntungan. 

Syarat ungkapan qirāḍ ialah: [sama seperti] syarat ungkapan jual 

beli. 

Gambaran akad qirāḍ: 

Zaid berkata kepada Amar: “Aku mengqirāḍkan kamu pada seribu 

(1,000) dinar ini [sebagai modal], dengan pembahagian 

keuntungannya di antara kita (50:50).” Amar berkata: “Aku terima.” 

ٱ

Akad Usaha Sama Penyiraman/ Penjagaan Pertanian 

Dari sudut bahasa: diambil dari “al-saqy” [yang bermakna 

menuangkan atau menyiram air]. 

Dari sudut syarak: “muamalah seseorang dengan pihak lain bagi 

pohon yang dikhususkan untuk dia sentiasa menjaganya dengan 

menyiramnya dan lain-lain, dan hasil buahnya dibahagikan di antara 

mereka berdua, dengan sighāh [akad].” 

[123456

Rukun-rukun musāqāh adalah enam (6) perkara: 

1. Pemilik pokok [dan tanah]. 

2. ʿĀmil (Pekerja/ Pengusaha). 

3. Pekerjaan. 

4. Buah. 

5. Ungkapan akad. 

6. Pohon-pohon untuk diusahakan. 

Syarat pemilik dan ʿ āmil bagi akad musāqāh: adalah [seperti] syarat 

pemilik modal dan ʿāmil bagi akad qirāḍ (muḍārabah). 

ٱ

[12

Syarat-syarat pekerjaan dalam akad musāqāh adalah dua (2) 

perkara: 

1. Tidak mensyaratkan ke atas pihak yang berakad sesuatu 

yang tidak termasuk dalam tanggungjawabnya. 

2. Hendaklah ia ditentukan kadarnya dengan tempoh masa yang 

diketahui pada kebiasaannya pokok akan berbuah. 

ٱ

[12

Syarat-syarat buah adalah dua (2) perkara: 

1. Ia diberikan kepada kedua-dua pihak yang berakad. 

2. Ia diketahui dengan juz’iyyah (nisbah juzuk yang diketahui). 

Syarat ṣighah akad musāqāh ialah: [seperti] syarat akad jual beli 

melainkan tiada penentuan masa. [Ini adalah kerana akad musāqāh 

perlu ditentukan masanya]. 

[123

[456

Syarat-syarat pokok bagi akad musāqāh adalah enam (6) perkara: 

1. Ia hendaklah pohon tamar atau anggur*. 

2. Ia hendaklah pohon yang telah ditanam. 

3. Ia hendahklah pohon yang telah ditentukan. 

4. Ia hendaklah pohon yang boleh dilihat. 

5. Ia hendaklah dengan usaha pihak ʿāmil. 

6. Ia hendaklah pohon yang belum zahir keelokan buahnya. 

*Ini adalah merupakan qawl jadīd. Qawl qadīm membenarkan musāqāh pada 
semua jenis pokok yang berbuah (muthmirah). 

Gambaran akad musāqāh: 

Zaid berkata kepada Amar: “Aku bermusāqāh dengan kamu ke atas 

pokok tamar ini selama tempoh setahun untuk engkau menjaganya 

dan bagimu separuh dari hasil buahnya.” Amar berkata: “Aku 

terima.” 

ٱ

Akad Sewaan atau Upah 

ٱ

Dari sudut bahasa: ia merupakan kata nama bagi upah atau sewa. 

Dari sudut syarak: ia merupakan “akad yang dilakukan ke atas suatu 

manfaat yang diketahui, yang dimaksudkan, yang boleh diusahakan 

dan diharuskan (/dibenarkan) dengan ʿiwaḍ (ganti) yang diketahui.” 

[1234

Rukun-rukun akad ijārah adalah empat (4) perkara: 

1. Ungkapan akad. 

2. Upah atau sewa. 

3. Manfaat. 

4. Pihak yang berakad. 

Syarat bagi ṣighah akad ijārah: ialah sama seperti syarat ṣīghah jual 

beli, melainkan tiada penentuan masa. [Ini adalah kerana akad 

ijārah perlu ditentukan masanya]. 

[12

3

Syarat-syarat upah adalah: 

1. Ia telah dilihat sekiranya ia sesuatu yang ditentukan. 

2. Sekiranya ia tidak ditentukan, maka ia perlu diketahui dari 

sudut jenis, kadar dan sifatnya. 

3. Ia perlulah diserahkan semerta (serta merta) di dalam majlis 

akad bagi akad upah (ijārat al-dzimmah). 

[1234ُ]

ٱ5

Syarat-syarat manfaat adalah lima (5) perkara: 

1. Ia sesuatu yang bernilai (mutaqawwim). 

2. Ia sesuatu yang diketahui (maʿlūm). 

3. Ia sesuatu yang mampu diambil penyerahan (maqdūr al-

tasallum). 

4. Ia sesuatu yang berlaku/ wujud kegunaannya bagi penyewa. 

5. Ia tidak mengandungi penggunaan ain barang [sehingga 

habis ayn/fizikalnya] sebagai tujuan. 

Syarat bagi pihak yang melakukan akad ijārah sama ada pemberi 

sewa atau upah dan penyewa atau pengambil upah: ialah sama 

seperti syarat bagi pihak yang melakukan akad jual beli bagi penjual 

dan pembeli, melainkan Islamnya penyewa bagi [hamba] muslim 

[dan seperti penyewa mushaf al-Quran dan alatan perang]. 

Gambaran-gambaran akad ijārah: 

Gambaran akad ijārat al-ʿayn (sewaan barang): 

Zaid berkata kepada Amar: “Aku menyewakan rumah ini kepada 

kamu selama setahun untuk kamu tinggal di dalamnya dengan 

seratus (100) dinar [sebagai kadar sewa].” Amar berkata: “Aku 

terima.” 

Gambaran akad ijārat al-dzimmah (upah kerja): 

Zaid berkata kepada Amar: “Aku meletakkan tanggungjawab ke 

atasmu untuk membawa gandum ini ke negeri itu dengan dinar ini 

[yang telah ditentukan dan diperlihatkan atau disifatkan]. Amar 

berkata: “Aku terima.” 

Mengusahakan Tanah Yang Terbiar dan Tidak Dimiliki 

ٱ

Dari sudut bahasa: iḥyā’ bermaksud “menjadikan sesuatu itu hidup.” 

Dan “al-mawāt” ialah “sesuatu yang tidak ada roh padanya.” Dan 

maksudnya ialah: “tanah yang tidak diusahakan dan tidak 

mempunyai pemilik.” 

Dari sudut istilah [syarak]: “membangunkan (/mengusahakan) tanah 

yang terbiar yang tidak mempunyai pemilik dan tidak dimanfaatkan 

oleh sesiapa pun.” 

ٱ

2ٱ[1ُ]

Rukun-rukunnya adalah dua (2) perkara: 

1. Iḥyā’ (usaha menghidupkan) 

2. Mawāt (tanah terbiar tanpa pemilik) 

Syarat iḥyā’ al-mawāt yang memberi implikasi pemilikan: disediakan 

setiap sesuatu daripadanya (tanah pemilikan tersebut) bagi sesuatu 

tujuan yang menjadi kebiasaannya. 

[12

Syarat bagi tanah mawāt yang boleh dimiliki dengan iḥyā’: 

1. Tanah yang belum pernah diusahakan sejak zaman Islam 

berkuasa. 

2. Ia bukanlah tanah sekeliling bagi sebuah tanah yang 

diusahakan. 

Gambaran bagi iḥyā’ al-mawāt:  

Zaid pergi dengan sengaja ke sebuah kawasan dari tanah mawāt 

untuk dia menjadikannya sebagai tempat tinggal, lalu dia pun 

membina binaan mengelilinginya, meletakkan pintu baginya dan 

meletakkan bumbung bagi sebahagiannya. 

Akad Wakaf14 

Dari sudut bahasa: “menahan.” 

Dari sudut syarak: “menahan harta tertentu, yang dimiliki, boleh 

dipindahkan [hak miliknya], serta boleh dimanfaatkan dengan kekal 

ainnya, serta dengan memutuskan hak tasaruf pada 

 

14 Wakaf: “(1) sesuatu yg diberikan untuk kegunaan orang ramai (sebagai 
derma), sesuatu yang diberikan atau diuntukkan bagi keperluan dan 
sebagainya yang berkaitan dengan agama Islam; sumur (telaga) ~ sumur 
(telaga) yang dibuat utk orang ramai; tanah ~ tanah yang diuntukkan bagi 
keperluan agama (untuk perkuburan, mendirikan masjid, dan lain-lain); 
(2) badan (institusi) yang dibentuk yang ada kaitan dengan agama Islam; 
berwakaf memberikan sesuatu (tanah, harta, dan lain-lain) untuk 
keperluan (kegunaan) umum atau keagamaan; mewakafkan 
memberikan (tanah, harta, dan lain-lain) untuk kegunaan orang ramai, 
memberikan sesuatu untuk hal atau keperluan yang berkaitan dengan 
agama: pokok manggis itu diwakafkan kepada sesiapa yang tidak 
mempunyai pokok manggis dalam paraknya; pewakaf orang yang 
mewakafkan sesuatu: ~ berkuasa menentukan orang yg 
bertanggungjawab sebagai pentadbir harta wakafnya.” (Kamus Dewan 
Edisi Keempat). 

pemilikannya15, [dibenarkan manfaat dan hasilnya] bagi pihak yang 

dibenarkan dan wujud.” 

[1234

Rukun-rukun wakaf adalah empat (4) perkara:  

1. Pewakaf (wāqif). 

2. Penerima wakaf (mawqūf ʿalayh). 

3. Harta wakaf (mawqūf). 

4. Ungkapan akad wakaf (ṣīghah). 

ٱ

3ٱ[1ُ]

Syarat-syarat pewakaf adalah dua (2) perkara: 

1. Pilihan (tanpa paksaan)/ sukarela. 

2. Kelayakan bertabarru’ pada waktu hidup. 

 

15 Menurut mazhab Syafie, harta yang telah diwakafkan menjadi milik 
Allah. 

ٱ

[12

Syarat-syarat penerima wakaf adalah dua (2) perkara: 

1. Bukan maksiat. 

2. Boleh mengambil pemilikan sekiranya ia ditentukan [oleh 

pewakaf]. 

[1234

567

8

Syarat-syarat harta wakaf adalah lapan (8) perkara: 

1. Ia adalah ain [bukan manfaat]. 

2. Ia ditentukan. 

3. Ia dimiliki oleh pewakaf. 

4. Ia boleh dipindah milik. 

5. Ia memberi manfaat. 

6. Manfaatnya boleh digunakan tanpa menghilangkan ainnya. 

7. Ia diharuskan. 

8. Ia dikehendaki / menjadi tujuan. 

[12345ُ]

Syarat-syarat ungkapan akad wakaf adalah lima (5) perkara: 

1. Lafaz yang memberi maksud “kehendak berwakaf”. 

2. Kekal. 

3. Serta merta. 

4. Penerangan tentang pihak yang menjadi penerima [manfaat] 

wakaf. 

5. Tidak boleh ditarik balik. 

Gambaran akad wakaf: 

Zaid berkata: “Aku telah mewakafkan rumah ini bagi orang-orang 

fakir [miskin].” 

ٱ

Akad Hibah; Pemberian secara Sukarela, Tanpa Timbal Balik/ Ganti 

Dari sudut bahasa, ia berasal daripada [kata kerja] “habba“ yang 

bermakna “telah lalu.” 

Dari sudut syarak: “memilikkan sesuatu dengan percuma kepada 

pihak lain ketika masih hidup.” 

[1234

Rukun-rukun hibah adalah empat (4) perkara: 

1. Pemberi hibah. 

2. Penerima hibah. 

3. Barang hibah. 

4. Ungkapan akad. 

ٱ

2ٱ[1ُ]

Syarat-syarat pemberi hibah adalah dua (2) perkara: 

1. Pemilikan secara hakiki atau hukmi. 

2. Memiliki hak tasaruf secara mutlak/ penuh pada hartanya 

tersebut. 

Syarat penerima hibah: kelayakan untuk memiliki barang yang 

dihibahkan kepadanya. 

[1234ُ]

5

Syarat-syarat barang hibah adalah lima (5) perkara: 

1. Ia diketahui. 

2. Ia suci. 

3. Ia boleh dimanfaatkan. 

4. Ia mampu diserahkan. 

5. Ia dimiliki oleh pemberi hibah. 

Syarat ungkapan hibah: syarat ungkapan jual beli. 

Gambaran akad hibah: 

Zaid berkata kepada Amar: “Aku menghibahkan kamu kitab ini.” 

Maka Amar berkata: “Aku terima.” 

Barang Yang Hilang dan Dijumpai serta Tidak Diketahui Pemiliknya 

ٱ

Dari sudut bahasa: “sesuatu yang dikutip.” 

Dan dari sudut syarak: “suatu yang dijumpai daripada hak/ milik 

yang dihormati, tidak tersimpan, dan orang yang menjumpainya 

tidak mengetahui pihak yang berhak terhadap barang tersebut.” 

[123

Rukun-rukun bagi luqaṭah adalah tiga (3) perkara: 

1. Iltiqāṭ (perbuatan mengambil). 

2. Multaqiṭ (pihak yang mengambil). 

3. Luqaṭah (barang yang dijumpai dan diambil). 

Luqaṭah mempunyai sepuluh (10) pembahagian/ jenis: 

[1

[1] Harta yang berbentuk manusia seperti budak hamba yang belum 

mumayyiz. 

Hukumnya: Lāqiṭ diberi pilihan sama ada: [i] memegangnya atau [ii] 

menjualnya, dan kemudian dia melakukan taʿrīf [dengan syarat-

syaratnya] agar dia dapat memiliki hamba tersebut atau harga 

jualannya. 

Jenis 2

[2

[2] Harta yang berbentuk haiwan yang tidak mampu 

mempertahankan dirinya daripada binatang buas yang kecil seperti 

seekor kambing yang dijumpainya di tanah lapang. 

Hukumnya: Lāqiṭ diberi pilihan sama ada: [i] memeliharanya dan 

memilikinya, kemudian memakannya dengan semerta dan 

menanggung nilainya atau [ii] menjualnya, dan menjaga harga 

jualannya, kemudian melakukan taʿrīf untuk memiliki harga jualan 

tersebut. 

Jenis 3

[3

[3] Harta yang berbentuk haiwan yang tidak mampu 

mempertahankan dirinya daripada binatang buas yang kecil seperti 

seekor kambing yang dijumpainya di kawasan yang mempunyai 

bangunan. 

Hukumnya: Lāqiṭ diberi pilihan sama ada: [i] memeliharanya dan 

memilikinya, setelah melakukan taʿrīf atau [ii] menjualnya, dan 

menjaga harga jualannya, kemudian melakukan taʿrīf untuk 

memiliki harga jualan tersebut. 

Jenis 4

[4

[4] Harta yang berbentuk haiwan yang mampu mempertahankan 

dirinya daripada binatang buas yang kecil seperti seekor kuda, 

seekor kijang, seekor burung merpati yang dijumpainya di tanah 

lapang yang selamat. 

Hukumnya: Tidak harus baginya mengambilnya melainkan untuk 

dijaga sahaja. 

Jenis 5

[5

[5] Harta yang berbentuk haiwan yang mampu mempertahankan 

dirinya daripada binatang buas yang kecil yang dijumpainya di 

kawasan lapang yang tidak selamat. 

Hukumnya: Lāqiṭ diberi pilihan sama ada: [i] menjaganya atau [ii] 

memilikinya setelah melakukan taʿrīf baginya. 

[6

[6] Harta yang berbentuk haiwan yang mampu mempertahankan 

dirinya daripada binatang buas yang kecil yang dijumpainya di 

kawasan yang mempunyai bangunan. 

Hukumnya: Lāqiṭ diberi pilihan sama ada: [i] menjaganya atau [ii] 

menjualnya dan menyimpan harganya, kemudian mentakrifkannya 

bagi mengambil pemilikan ke atas harga jualan tersebut. 

[7

[7] Suatu harta yang bukan haiwan dan boleh kekal tanpa proses 

penjagaan seperti emas dan perak. 

Hukumnya: Lāqiṭ diberi pilihan sama ada [i] menjaganya atau [ii] 

mengambil pemilikan ke atasnya dengan syarat tanggungan 

gantirugi. 

Jenis 8

[8

[8] Suatu harta bukan haiwan yang boleh kekal tetapi dengan 

proses penjagaan seperti tamar yang basah. 

Hukumnya: Lāqiṭ melakukan sesuatu yang mempunyai maslahah 

iaitu sama ada [i] menjualnya dan menyimpan harga jualannya, 

kemudia melakukan taʿrīf untuk memiliki harga jualan tersebut, atau 

[ii] mengeringkannya dan menyimpannya. 

Jenis 9

[9

[9] Suatu harta yang bukan haiwan dan tidak boleh kekal seperti 

manisan atau kuih manis. 

Hukumnya: Lāqiṭ diberi pilihan sama ada [i] mengambil 

pemilikannya kemudian memakannya dan menanggung gantinya 

atau [ii] menjualnya dan menyimpan harga jualannya, kemudian 

melakukan taʿrīf untuk memiliki harga jualan tersebut. 

[10

[10] Dan sesuatu yang bukan merupakan harta seperti anjing yang 

mempunyai manfaat. 

Hukumnya: Lāqiṭ diberi pilihan sama ada untuk [i] mengambil 

ikhtiṣas dan [ii] memeliharanya. 

Orang Hilang Yang Dijumpai serta Tidak Diketahui Ibu Bapanya 

atau Penjaganya 

Dari sudut bahasa: ia diambil dari [kalimah] “al-laqṭ”, dan ia 

bermakna “mengambil” secara mutlak. 

Dari sudut syarak: “kanak-kanak atau orang gila yang tidak 

diketahui penjaganya.” 

Hukum mengambil laqīṭ [ke atas orang yang menemukannya]: 

a. Fardu kifayah, jika pihak yang mengetahui tentangnya itu 

lebih daripada seorang. 

b. Jika tidak, ia menjadi fardu ain [ke atasnya]. 

[122

Rukun-rukun laqṭ (mengambil laqīṭ) dari sudut syarak adalah tiga (3) 

perkara: 

1. Perbuatan laqṭ (mengambil). 

2. Orang yang mengambil (lāqiṭ). 

3. Orang yang diambil (malqūṭ). 

[123

Syarat-syarat* orang yang mengambil laqīṭ (iaitu lāqiṭ) adalah tiga 

(3) perkara: 

1. Merdeka [bukan hamba]. 

2. Bijaksana [bukan safīh]. 

3. ʿAdālah [bukan seorang yang fasiq]. 

[*Maka tidak sah laqṭ oleh seorang hamba atau kanak-kanak atau 

orang gila atau orang safīh atau orang fasik atau orang kafir.] 

/ٱ ٱلْْعََالَة 

Akad Janji Pemberian Hadiah dengan Kerja Yang Perlu Dilakukan 

Dari sudut bahasa: ia merupakan kata nama bagi “sesuatu yang 

dijadikan (diberikan/dijanjikan) kepada seseorang untuk melakukan 

sesuatu [pekerjaan].” 

Dari sudut syarak: “tanggungjawab (janji) untuk memberikan suatu 

timbal balik (ʿiwaḍ) yang diketahui kerana melakukan kerja yang 

ditentukan.” 

[1234

Rukun-rukun jiʿālah adalah empat (4) perkara: 

1. Pekerjaan/ amalan. 

2. Hadiah yang dijanjikan. 

3. Ungkapan akad. 

4. Pihak yang berakad. 

[123

Syarat-syarat bagi pekerjaan jiʿālah adalah tiga (3) perkara: 

1. Ada beban kepayahan. 

2. Tidak tertentu (secara wajib ke atas yang melakukannya). 

3. Tidak ditentukan/ dihadkan dengan masa. 

Syarat-syarat bagi hadiah yang dijanjikan: seperti syarat barang 

jualan. 

Syarat ungkapan akad jiʿālah: lafaz daripada pihak yang memberi 

janji, yang menunjukkan keizinannya bagi pekerjaan tersebut, 

dengan hadiah yang dijanjikan. 



111 

[1234ُ]

Syarat-syarat pihak yang melakukan akad jiʿālah adalah empat (4) 

perkara: 

1. Pihak yang mengambil tanggungjawab memiliki kelayakan 

tasaruf secara mutlak/ penuh. 

2. Pilihan (tanpa paksaan) / sukarela. 

3. Pengetahuan pihak yang melakukan pekerjaan dengan janji 

tersebut. 

4. Kelayakan pihak yang ditentukan untuk melakukan pekerjaan 

tersebut. 

Gambaran akad jiʿālah: 

Zaid berkata kepada Amar: “Sekiranya engkau dapat 

mengembalikan semula hambaku yang lari, maka aku akan 

memberimu satu dinar.” Lalu Amar berjaya mengembalikannya. 

Atau Zaid berkata: “Siapa yang mengembalikan hambaku yang lari, 

maka baginya satu dinar.” Lalu seorang yang layak melakukan 

pekerjaan tersebut telah mengembalikannya. 

Barang Jagaan/ Amanah/ Penjagaan Barang 

Dari sudut bahasa: “sesuatu [harta] yang diletakkan pada selain 

pemiliknya dengan tujuan untuk dijaga.” 

Dari sudut syarak: “akad yang menuntut penjagaan sesuatu [harta].” 

[1234

Rukun-rukun wadīʿah adalah empat (4) perkara: 

1. Barang jagaan (wadīʿah). 

2. Ungkapan akad (ṣīghah). 

3. Penyerah (/pemilik) barang jagaan (mūdiʿ). 

4. Penerima (/penjaga) barang jagaan (wadīʿ). 

 



114 

Syarat barang jagaan: ia adalah suatu [harta] yang dihormati [di sisi 

syarak]. 

[12

Syarat ungkapan akad wadīʿah: 

1. Lafaz daripada salah seorang pihak berakad - pemberi atau 

penerima. 

2. Tiada penolakan daripada pihak yang lain. 

Syarat pemberi dan penerima/ penjaga barang jagaan: tiada 

halangan bagi tasarufnya (tindakan pengelolaan/ pengurusannya) 

[ke atas barang jagaan]. 

Gambaran akad wadīʿah: 

Zaid berkata kepada Amar: “Aku tinggalkan kitab ini kepada kamu 

[sebagai barang jagaan (wadīʿah)].” Amar pun berkata: “Aku 

terima,” atau Amar mengambil kitab tersebut. 

Pertandingan 

Dari sudut bahasa, ia diambil dari [kalimah] “al-sabq” dan ia 

memberi makna “mendahului.” 

[123ُ]

4

5

Hukum pertandingan: 

1. Sunat bagi para lelaki muslim dengan tujuan jihad. 

2. Harus tanpa niat tersebut. 

3. Wajib sekiranya ia adalah satu-satunya cara untuk 

memerangi golongan kafir [ḥarbī]. 

4. Makruh sekiranya ia menjadi sebab bagi memerangi kaum 

kerabat yang dekat dan kafir yang tidak mencaci Allah dan 

Rasul-Nya. 



117 

5. Haram jika diniatkan dengannya tujuan yang haram seperti 

merompak di jalanan. 

Dan ia [hadiah pertandingan] menjadi lāzim (wajib) ke atas pihak 

yang menjanjikan hadiah pertandingan tersebut. 

Haiwan (/kenderaan) yang ditunggang dalam pertandingan: 

Pertandingan hendaklah dilakukan dengan menggunakan haiwan 

tunggangan dan ia dinamakan sebagai rihān. 

[12345

Dan tidak diharuskan melainkan dengan lima (5) jenis haiwan: 

1. Kuda. 

2. Unta. 

3. Baghal. 

4. Keldai. 

5. Gajah. 

Pertandingan juga boleh dilakukan dengan memanah dan 

seumpamanya dan ia dinamakan sebagai niḍāl. 

[123

Syarat-syarat pertandingan adalah tiga belas (13) perkara: 

1. Jarak pertandingan hendaklah diketahui. 

2. Sifat/kaedah pertandingan hendaklah diketahui. 

3. Barang yang dijadikan pertandingan mestilah alat-alat 

peperangan. 

4. Ditentukan haiwan tunggangan secara ain (fizikal) pada 

pertandingan yang ditentukan binatang pertandingannya; 

atau ditentukan sifatnya pada haiwan yang diletakkan dalam 

tanggungjawab pihak yang bertanding (tidak ditentukan 

secara ain (fizikal)). 

5. Setiap haiwan tunggangan mempunyai kebarangkalian untuk 

mendahului yang lain. 

6. Setiap haiwan tunggangan mempunyai kemampuan untuk 

menghabiskan jarak pertandingan tanpa berhenti atau penat. 

7. Penentuan penunggang hanya secara ain. 

8. Kedua-dua penunggang hendaklah menunggang haiwan 

tunggangan masing-masing. 

9. Pengetahuan berkenaan harta yang disyaratkan [sebagai 

hadiah pertandingan] dari sudut jenis, kadar/kuantiti dan 

sifat/kualiti. 

10. Tidak mempunyai sebarang syarat yang merosakkan 

pertandingan. 

11. Hendaklah mereka berdua memasukkan muḥallil yang 

kufu’ (setara dan mempunyai kemungkinan untuk menang) di 

dalam pertandingan di antara mereka berdua sekiranya 

hadiah pertandingan diambil dari mereka berdua. Haiwan 

tunggangan muḥallil mestilah kufu’ dengan haiwan 

tunggangan mereka berdua. Si muḥallil akan mengambil 

hadiah tersebut sekiranya dia mengalahkan mereka berdua. 

Dan si muḥallil tidak mengalami apa-apa kerugian sekiranya 

dikalahkan oleh mereka berdua. 

12. Hendaklah diterangkan pihak yang memulakan 

lontaran/ panahan di antara mereka berdua. 

13. Kadar tempat (sasaran) lontaran/panahan mestilah 

diterangkan dan begitu juga kadar ketinggiannya dari tanah, 

jika dinyatakan dan tidak ada kadar yang menjadi uruf 

kebiasaan. 

Contoh akad pertandingan: 

Zaid berkata kepada Amar: “Aku bertanding denganmu.  

• Sekiranya engkau mendahuluiku, maka engkau akan 

mendapat satu dinar [daripadaku]. 

• Dan sekiranya aku mendahuluimu, maka engkau tidak 

dikenakan apa-apa.”  

Amar berkata: “Aku terima.” [Hadiah pertandingan ini halal]. 

Zaid berkata kepada Amar: “Aku bertanding memanah denganmu. 

Setiap daripada kita membuat dua puluh (20) panahan.  

• Sekiranya engkau dapat mengenai sasaran pada lima 

daripadanya, maka engkau akan diberikan satu dinar [olehku].  

• Dan sekiranya aku yang dapat mengenai sasaran pada lima 

daripadanya, maka engkau tidak dikenakan apa-apa.”  

Amar berkata: “Aku terima.” [Hadiah pertandingan ini halal]. 

Zaid berkata kepada Amar: “Kita akan saling bertanding, dengan 

syarat Bakar akan masuk sebagai muḥalill.  

• Jika engkau mendahului kami, maka engkau akan diberikan 

satu dinar [olehku]. 

• Dan sekiranya aku mendahului kamu berdua, maka aku 

diberikan satu dinar olehmu. 

• Dan sekiranya Bakar yang mendahului kita berdua, maka dia 

akan diberikan satu dinar oleh setiap seorang daripada kita. 

• Dan sekiranya dia (Bakar) mendahului pertandingan dengan 

salah seorang daripada kita, maka mereka berdua akan 

membahagikan hadiah tersebut.  

• Dan sekiranya kita berdua mendahuluinya, maka dia tidak 

dikenakan apa-apa.” 

Amar berkata: “Aku terima.” [Hadiah pertandingan ini halal]. 

Zaid berkata kepada Amar: “Kita akan saling bertanding memanah, 

dengan syarat Bakar akan masuk sebagai muḥalill, dan setiap 

seorang daripada kita akan membuat dua puluh (20) panahan. 

• Jika engkau dapat mengenai sasaran pada lima daripadanya, 

maka engkau akan diberikan satu dinar [olehku]. 

• Dan jika aku yang dapat mengenai sasaran pada lima 

daripadanya, maka aku diberikan satu dinar olehmu. 

• Dan jika Bakar yang dapat mengenai sasaran pada lima 

daripadanya, maka dia akan diberikan satu dinar oleh setiap 

seorang daripada kita. 

• Dan jika Bakar tidak mengenai sebarang sasaran, maka dia 

tidak dikenakan apa-apa.” 

Amar berkata: “Aku terima.” [Hadiah pertandingan ini halal]. 

Penulis telah mempelajari kitab al-Yāqūt al-Nafiṣ ini dengan lengkap 

secara bertalaqqi di bawah bimbingan al-Shaykh al-ʿAllāmah 

Muhammad ʿAbd al-Raḥīm al-Wuṣābī – Semoga Allah memelihara 

beliau – pada bulan Ramadan 1444 Hijrah [bersamaan bulan Mac 

2023] di Madrasah Nur Shafiee [anjuran: Maahad Tahfiz al-Madani], 

Subang Jaya, Selangor.  

 

*Gambar bersama al-Shaykh al-ʿAllāmah Muhammad ʿAbd al-Raḥīm al-

Wuṣābī dan sebahagian rakan-rakan pengajian setelah selesai 

pengajian kitab al-Yāqūt al-Nafīs. [Penulis: Dua dari kanan]. 

Alhamdulillāh. 

Berdasarkan pengalaman pengajian ini, penulis berpandangan 

bahawa kitab “al-Yāqūt al-Nafīs” selayaknya dan sepatutnya 

dijadikan sebagai salah satu silibus paling awal dalam pengajian 

fiqh mazhab Syafie bersama dengan matan-matan paling asas 

yang lain seperti “Safīnat al-Ṣalāh”, “Safīnat al-Najā” dan Matan 

“Abī Shujāʿ”. Dengan asas yang tersusun dan sistematik 

merangkumi seluruh bab fiqh sepertimana yang terdapat di dalam 

kitab ini, para pelajar dapat membina “peta minda” ilmu fiqh yang 

jelas dan seterusnya memudahkan pengajian bagi peringkat yang 

lebih tinggi. 

Beberapa gambar sekitar majlis pengajian: 

ناَُ ٱٱيَاُرَبَّ

[1] Wahai Tuhan kami, kami mengiktiraf (/mengakui)  bahawa 

sesungguhnya kami telah melakukan dosa. 

[2] Dan sesungguhnya kami telah melampaui [batasan]  [dan] 

kami begitu hampir dengan [api neraka] yang marak menjulang. 

[3] Maka kurniakanlah taubat kepada kami (/terimalah taubat kami) 

 [yang dengannya] Engkau membasuh (/memaafkan) tiap-tiap 

dosa [yang kami lakukan]. 

ُلَناَُٱوَُ ْ ُٱسْتُ  ني ٱوَآمي

[4] Dan tutupkanlah keaiban-keaiban kami  dan amankanlah kami 

dari segala ketakutan [di dunia dan akhirat]. 

ٱوَُ

[5] Dan ampunkanlah ibu bapa kami  wahai Tuhan kami, juga buat 

anak-anak kami; 

ُٱٱوَُ ٱوَسَائيري

[6] Dan ahli keluarga [kami] serta saudara mara [kami]  dan 

seluruh teman rapat [kami]; 

[7] Dan setiap orang yang kami cintai  dan jiran [kami] serta 

sahabat [kami]; 

ٱٱوَُ

[8] Dan buat seluruh para muslimin  wahai Tuhanku, terimalah 

dan dengarkanlah (/perkenankanlah) [doaku ini]; 

[9] [Perkenankanlah doa ini] semata-mata dengan limpah kurnia 

dan kemurahan (/keluasan) pemberian [daripada-Mu]  dan 

bukanlah dengan (/berdasarkan) [kelayakan] usaha (/amalan) kami 

[yang penuh kekurangan]. 

ٱ

[10] [Dan perkenankanlah doa ini] dengan [kemuliaan] [Nabi 

Muhammad ] al-Muṣṭafā  maka [dengan ini] kami akan 

mendapat setiap permintaan [kami] [lantaran kami bertawassul 

dengan Baginda  di dalam doa kami]. 

ُ ُعَدَّ ٱعَلَيْهي

[11] Berselawatlah dan kurniakanlah kesejahteraan, wahai 

Tuhanku,  ke atas Baginda  dengan sebanyak bilangan biji-bijian 

[yang tidak diketahui bilangannya melainkan oleh-Mu]; 

ُوَُ ٱٱوَآليهي

[12] Juga buat ahli keluarga Baginda  dan para sahabat Baginda 

  sebanyak air hujan yang diturunkan awan [yang tidak diketahui 

kadarnya melainkan oleh-Mu]; 

ُٱوَُ ُوَُٱفِي
ي
ٱلْبَدْء

[13] Dan segala pujian hanyalah bagi [Allah] Tuhan yang berhak 

disembah  di permulaan dan pengakhiran [segala-galanya]. 

Rujukan (teks arab): “Bekal Akhirat” oleh al-Shaykh Ahmad Fahmi 
Zamzam al-Banjari al-Nadwī al-Mālikī. [Dengan ijazah daripada 
beliau]. 

Matan
AL-YAQUT
AL-NAFIS

Pengajian ilmu Fiqh Muamalat adalah salah satu tuntutan fardu ain yang perlu 

dilakukan oleh semua umat Islam yang mukallaf (baligh dan berakal). Ilmu Fiqh 

Muamalat ini dapat membimbing umat Islam melakukan urusniaga melalui akad-akad 

muamalat dan mengetahui hak serta tanggungjawab berkaitan akad-akad tersebut. 

Buku ini merupakan terjemahan bagi 

– sebuah matan asas fiqh yang masyhur di dalam mazhab Syafie. Modul ini disediakan 

bagi membantu pengajian Fiqh Muamalat berteraskan ilmu turath mazhab Syhafie 

dengan mengekalkan teks asalnya. Semoga ia memberi manfaat kepada para pelajar 

khususnya dan masyarakat secara umum. 

merupakan pensyarah kanan di Fakulti Ekonomi dan Muamalat, 

Universiti Sains Islam Malaysia (USIM) di Nilai, Negeri Sembilan. Beliau turut 

memainkan peranan sebagai ahli Jawatankuasa Syariah di dalam industri perbankan 

Islam, takaful, retakaful, koperasi dan wakaf sejak 2012 sehingga ke hari ini. Beliau 

juga merupakan ahli Panel Syariah USIM sejak ia ditubuhkan dan menjadi salah 

seorang penyelidik fatwa bagi Jabatan Mufti Negeri Sembilan sejak tahun 2016. Beliau 

juga terlibat di dalam bidang Deradikalisasi dan PCVE (Kefahaman Agama) sejak 

tahun 2008 dan dianugerahkan anugerah “Friends of the Police” pada Hari Polis 

Kebangsaan 2012. 


